
ᑐᒃᓯᕋᐅᑎᓕᐅᖁᔨᔾᔪᑎ 
 

ᓄᓇᕗᑦ ᑐᙵᕕᒃ ᑎᒥᖓ 
 

ᑲᔪᓯᓂᖃᑦᑎᐊᕈᓐᓇᕐᒪᖔᖅ ᖃᐅᔨᓴᕐᓂᕐᒧᑦ ᐊᒻᒪᓗ ᐱᓕᕆᐊᕐᒥᒃ ᐸᕐᓇᐅᑎᓕᐅᕈᑎ ᐃᓄᖕᓄᑦ ᓇᒻᒥᓂᖅᓱᕐᓂᖅᓴᐅᖁᓪᓗᒋᑦ 
ᐃᓕᓐᓂᐊᕐᓗᓂ ᐃᓄᒃᑐᑦ ᐃᓕᓐᓂᐊᕐᕕᒃᓴᖓᓂᒃ(ᖏᓐᓂᒃ) 

 
ᓴᒃᑯᑕᐅᓂᖓᑕ ᐅᓪᓗᖓᑕ: ᔮᓐᓄᐊᕆ 12, 2024 

 
1.0 ᑐᑭᓯᑎᑦᑎᒋᐊᙵᐅᑎᖏᑦ 

 
1.1 ᐱᔾᔪᑎ ᑖᔅᓱᒪᑉ ᑐᒃᓯᕋᐅᑎᐅᑉ 
 
ᐱᔾᔪᑎᖓ ᑖᔅᓱᒪᑉ ᑐᒃᓯᕋᐅᑎᓕᐅᖁᔨᔾᔪᑎᑉ ᑲᔪᓯᓂᖃᑦᑎᐊᕈᓐᓇᕋᔭᕐᒪᖔᑦ ᖃᐅᔨᓴᖅᑐᖃᕋᔭᖅᑐᖅ ᐊᒻᒪᓗ ᐱᓕᕆᐊᕐᒧᑦ 
ᐸᕐᓇᐅᑎᓕᐅᕐᓗᑎᑦ ᐋᖅᑭᒃᑕᐅᓐᓂᕈᓂ ᐊᑕᐅᓯᖅ ᐅᕝᕙᓘᓐᓃᑦ ᐊᒥᓱᒃᑲᓐᓃᑦ ᐃᓄᒃᑐᑦ ᐃᓕᓐᓂᐊᕐᕕᒃ(ᕖᑦ), ᐃᓚᒋᔭᐅᔪᖅ 
ᖃᐅᔨᓴᖅᑕᐅᖏᓐᓇᕐᓂᖓ ᐊᒻᒪᓗ ᐱᓕᕆᐊᖃᑦᑎᐊᕈᓐᓇᕐᒪᖔᖅ ᖃᐅᔨᓵᖑᐃᓐᓇᕐᓂᖓ ᐃᓄᐃᑦ ᓇᒻᒥᓂᖅᓱᓕᕐᓗᑎᑦ ᑲᒪᒋᔭᖃᕐᓗᑎᑦ 
ᐃᓕᓐᓂᐊᕐᓂᓕᕆᓂᕐᒥᒃ. 
 
ᓄᓇᕗᑦ ᑐᙵᕕᒃ ᑎᒥᖓ ᑐᒃᓯᕋᐅᑎᓕᐅᖁᔨᔪᑦ ᐱᓕᕆᔪᓐᓇᕋᔭᖅᑐᓂᑦ ᐱᓇᓱᐊᕋᔭᖅᑐᓂᑦ ᑳᓐᑐᕌᒃᑦ−ᑖᕐᓗᑎᑦ. ᑕᒪᐃᓐᓂ 
ᐱᓇᓱᐊᒐᖏᑦ ᖃᐅᔨᓵᑉ ᑲᔪᓯᓂᖃᑦᑎᐊᕈᓐᓇᕋᔭᕐᒪᖔᖅ ᐱᓕᕆᐊᕆᔭᐅᓗᓂ ᐃᓄᒃᑐᑦ ᐃᓕᓐᓂᐊᕐᕕᒃ ᖃᐅᔨᓵᖑᓗᓂ, 
ᑮᓇᐅᔭᖃᕆᐊᖃᕋᔭᕐᓂᖓ ᐊᑐᕋᒃᓴᓂᓪᓗ ᐊᒻᒪᓗ ᑭᖑᓪᓕᕐᒥᒃ ᖃᓄᐃᓕᐅᕈᑕᐅᔭᕆᐊᖃᕋᔭᖅᑐᑦ ᐸᕐᓇᓪᓗᓂ ᐊᒻᒪᓗ ᐋᖅᑮᓗᓂ  
ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓱᒃᑲᓐᓂᕐᓂᒃ ᐃᓕᓐᓂᐊᕐᓂᓕᕆᓂᕐᒥᒃ ᐃᓄᒃᑐᑦ ᐃᓕᓐᓂᐊᕐᕕᒻᒥ(ᕕᓐᓂ) ᓄᓇᕗᒻᒥ. 
ᑲᔪᓯᓂᖃᑦᑎᐊᕈᓐᓇᕐᒪᖔᖅ ᖃᐅᔨᓵᖅ ᐱᖃᓯᐅᔾᔨᔭᕆᐊᓕᒃ ᑕᒪᐃᓐᓅᖓᔪᒥᒃ ᐸᕐᓇᐅᑎᒥᒃ ᐊᑦᑐᖅᑕᐅᓂᖃᖅᑐᓄᑦ ᐊᒻᒪᓗ ᐃᓄᖕᓄᑦ 
ᐃᓚᐅᖃᑕᐅᖃᑦᑕᕋᔭᖅᑐᓄᑦ ᑐᑭᓯᒋᐊᕈᑎᒋᔭᐅᑦᑎᐊᕋᔭᕐᒪᑕ ᑕᒪᒃᑯᐊ ᐋᖅᑭᒃᓱᖅᑕᐅᑦᑎᐊᕐᓂᖓᓂᒃ ᓱᖅᑯᐃᓇᑦᑎᐊᖅᑐᑯᓗᒻᒥᒃ 
ᑕᐅᑐᙳᐊᖅᑕᐅᓂᖓᓂᒃ ᐃᓄᒃᑐᑦ ᐃᓕᓐᓂᐊᕐᕕᒃ ᐃᓄᐃᑦ ᐃᓕᓐᓂᐊᕐᓂᖃᕈᓐᓇᕐᒪᖔᑕ ᐃᓱᒪᓕᐅᖅᑐᖃᕈᑎᖏᑦ ᓇᓖᕌᕋᒃᓴᐅᒐᔭᖅᑐᑦ 
ᓯᕕᑐᓂᖓᓂᒃ ᐊᒻᒪᓗ ᓂᕈᐊᖅᑕᐅᒐᔭᕐᓂᖓᓂᒃ ᖃᓄᐃᑦᑐᒥᒃ ᐃᓄᒃᑐᑦ ᐃᓕᓐᓂᐊᕐᕕᖃᕈᓐᓇᕋᔭᕐᒪᖔᑦ. 
 
ᑐᑭᓯᒋᐊᕈᑎᒃᑲᓐᓂᖏᑦ ᓯᕕᑐᓂᖓᑕ ᐃᖅᑲᓇᐃᔮᕆᔭᐅᔭᕆᐊᖃᕋᔭᖅᑐᑦ ᐊᒻᒪᓗ ᖃᖓᒃᑯᑦ ᐱᔭᕇᖅᑕᐅᓯᒪᔭᕆᐊᖃᕋᔭᖅᑐᑦ 
ᐅᖃᓕᒫᖅᑕᐅᔪᓐᓇᖅᑐᑦ ᑎᑎᕋᖅᓯᒪᓂᖓᑕ ᐃᓚᖓ 2.0 ᐊᓪᓕᕐᒦᑦᑐᑎᑦ. 
 
1.2 ᖃᓄᐃᓕᐅᕈᑕᐅᓯᒪᓂᑯᑦ 
 
ᓄᓇᕗᑦ ᑐᙵᕕᒃ ᑎᒥᖓ ᑭᒡᒐᖅᑐᐃᔪᖅ ᑲᑐᔾᔨᖃᑎᒌᖑᓪᓗᓂ ᓄᓇᕗᑦ ᐃᓄᖕᓄᑦ ᒪᓕᑦᑐᒍ 1993-ᒥ ᓄᓇᕗᑦ ᐊᖏᕈᑎᖓ, 
ᑕᒪᐃᓐᓅᖓᔪᖅ ᓄᓇᑖᕐᓂᕐᒧᑦ ᐊᖏᕈᑎ. ᓄᓇᕗᑦ ᑐᙵᕕᒃ ᑎᒥᖓᑕ ᐱᓇᓱᐊᒐᖓ ᓯᕗᒧᐊᑦᑎᑦᑎᒐᓱᐊᖅᑐᑦ ᐃᓄᐃᑦ 
ᐱᕙᓪᓕᐊᓂᖏᖕᓂᑦ, ᐃᓅᓯᖏᖕᓂᑦ ᐊᒻᒪᓗ ᐃᓕᖅᑯᓯᖏᑦᑕ ᖃᓄᐃᑦᑕᐃᓕᒪᔭᕆᐊᖃᕋᔭᕐᓂᖏᖕᓂ ᑕᒪᐃᓐᓂ ᐊᑐᓕᖅᑎᑕᐅᓂᖓᑎᒍᑦ 
ᓄᓇᕗᑦ ᐊᖏᕈᑎᖓᓂᒃ. ᑐᑭᓯᒋᐊᒃᑲᓐᓂᖁᓪᓗᑎᑦ ᓄᓇᕗᑦ ᑐᙵᕕᒃ ᑎᒥᖓᑕ ᒥᒃᓵᓄᑦ (ᐱᖃᓯᐅᑎᓪᓗᒍ ᓄᓇᕗᑦ ᑐᙵᕕᒃ ᑎᒥᖓᑕ 
ᑳᓐᑐᕌᒃᑦ−ᑖᕐᓂᕐᒧᑦ ᐊᑐᐊᒐᖓ) ᐊᒻᒪᓗ ᓄᓇᕗᑦ ᐊᖏᕈᑎᖓᑕ ᒥᒃᓵᓄᑦ, ᑕᑯᓂᐊᕐᓗᒍ ᖃᕋᓴᐅᔭᒃᑯᑦ ᐅᓇ www.tunngavik.com. 
 
2017−ᖑᑎᓪᓗᒍ, ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒌᑦᑐᑦ ᑲᑎᒪᔨᕋᓛᖏᑦ ᐊᑎᓕᐅᓚᐅᖅᓯᒪᔪᑦ ᐃᓄᐃᑦ ᓄᓇᖓᑦ 
ᐃᓕᓴᕆᔭᐅᓂᖓᓂᒃ ᓯᕗᒧᐊᑦᑎᐊᖅᑎᑕᐅᖁᓪᓗᒋᑦ ᓯᕗᓪᓕᐅᑎᑕᐅᔪᒪᔪᑦ ᐊᔾᔨᒌᑦᑐᒡᒍᑏᑦ, ᓴᙵᑦᑎᑕᐅᓗᑎᑦ ᐃᓄᐃᑦ−ᒐᕙᒪᑐᖃᒃᑯᑦ 
ᐱᓕᕆᖃᑎᒌᖃᑦᑕᕐᓂᖏᑦ ᐊᒻᒪᓗ ᐃᓄᐃᑦ ᓄᓇᖓᖕᓂ ᑮᓇᐅᔭᓕᐅᑦᑎᐊᕐᓗᑎᑦ ᓯᕗᒧᐊᑦᑎᐊᕐᓂᖃᕋᔭᕐᒪᑕ. ᐃᓄᐃᑦ−ᒐᕙᒪᑐᖃᒃᑯᑦ 
ᐱᓕᕆᖃᑎᒌᑦᑐᑦ ᑲᑎᒪᔨᕋᓛᖏᑦ ᐱᔨᑦᑎᕋᖅᑐᑦ ᐃᑲᔪᖅᑐᖅᑕᐅᖁᓪᓗᒍ ᐱᓕᕆᖃᑎᒌᓐᓂᖅ ᐊᒻᒪᓗ ᐱᐅᓯᑎᑕᐅᒋᐊᕐᔫᒥᓗᑎᑦ 
ᐊᓯᔾᔨᖅᑕᐅᓗᑎᓪᓗ ᖃᓄᐃᓕᐅᕈᑕᐅᓂᖏᑦ ᐱᔾᔪᑏᑦ ᐊᑦᑐᐃᓂᖃᖃᑦᑕᖅᑐᑦ ᐃᓄᓐᓂᒃ. ᐊᑐᖅᑕᐅᖃᑦᑕᕐᓂᑯᒥᓂᑎᒍᑦ ᐋᔩᕋᖅᑎᓪᓗᒋᑦ 
ᓄᓇᕗᑦ ᐊᖏᕈᑎᖓᓂᒃ, ᓄᓇᕗᑦ ᐱᙳᖅᑎᑕᐅᓂᖓᓗ, ᐊᒻᒪᓗ ᐊᒥᓱᑦ ᐱᖁᔨᕗᖔᕈᑏᑦ ᑲᔪᓯᑎᑕᐅᓯᒪᔪᑦ ᐃᓚᒋᔭᐅᔪᓄᑦ ᓄᓇᕗᑦ 

ᑐᙵᕕᒃ ᑎᒥᖓᓄᑦ, ᐱᓕᕆᐊᕆᔭᐅᓇᓱᐊᓗᐊᖅᓯᒪᔪᖅ ᐱᒻᒪᕆᐅᓂᖓᓂᒃ ᓴᐳᔾᔭᐅᓗᓂ ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᖅᑯᓯᖓ, 
ᐊᒻᒪᓗ ᐃᓕᓐᓂᐊᕐᕕᒃ ᐱᓕᕆᐊᖃᕈᑎᒋᔭᐅᔪᓐᓇᕐᓂᖓ ᑖᔅᓱᒧᖓ ᐱᒻᒪᕆᐅᔪᒧᒃ ᐃᓄᖕᓄᑦ ᑎᑭᑕᐅᓇᓱᐊᖅᑐᒧᑦ ᐊᒻᒪᓗ 
ᐱᓇᓱᐊᒐᕆᔭᐅᔪᒧᑦ. 

ᐃᓕᓐᓂᐊᕐᓂᓕᕆᔭᐅᓂᖏᑦ ᓄᓇᕗᒻᒥ ᒥᑭᔫᑕᐅᓂᖅᐹᓂ−ᖁᑦᑎᓂᖅᐹᓄᑦ ᐃᓕᓐᓂᐊᕐᓂᖏᑦ ᐊᒃᓱᕈᕐᓇᕐᓂᖃᖅᓯᒪᓪᓚᕆᒻᒪᑦ 
ᐊᑐᓕᖅᑎᑕᐅᓪᓗᓂ ᒪᕐᕉᓐᓂᒃ ᐅᖃᐅᓯᖃᕐᓗᑎᑦ ᐃᓕᓐᓂᐊᖅᑎᑦᑎᓂᖏᑦ, ᐱᓗᐊᕐᓗᒍ ᖃᐅᔨᒪᑦᑎᐊᕋᓱᐊᖅᑐᑎᑦ ᓴᙱᔪᒥᒃ ᐃᓄᒃᑐᑦ 
ᐅᖃᐅᓯᖅ ᐃᓕᓐᓂᐊᖅᑕᐅᔭᕆᐊᖃᕋᔭᕐᓂᖏᑦ ᑕᒪᐃᓐᓂ ᖁᑦᑎᓐᓂᖃᐅᖅᑐᓂᑦ. ᖄᖓᒍᒃᑲᓐᓂᖅ, ᐊᔾᔨᒌᙱᑦᑐᑦ ᓄᓇᕗᑦ ᑐᙵᕕᒃ 
ᑎᒥᖓᑕ ᐱᖁᔨᕗᖔᓕᐊᕆᔭᐅᓯᒪᔪᑦ, ᑐᒃᓯᕋᐅᑏᑦ, ᐊᒻᒪᓗ ᐊᑐᐊᒐᕐᒧᑦ ᑐᓂᓯᒪᔭᖏᑦ ᐃᓱᒪᒃᓴᖅᓯᐅᕈᑎᒋᔭᐅᓯᒪᙱᑦᑎᐊᒻᒪᕆᒻᒪᑕ 
ᐅᕝᕙᓘᓐᓂᑦ ᑕᐃᑯᙵᖅᑕᐅᓯᒪᒐᑎᑦ ᓄᓇᕗᒻᒥ ᒥᑭᔫᑕᐅᓂᖅᐹᑦ−ᖁᑦᑎᓂᖅᐹᒧᑦ ᐃᓕᓐᓂᐊᕐᓂᓕᕆᖃᑦᑕᕐᓂᖏᖕᓄᑦ. ᖃᐅᔨᓵᑦ 
ᒪᓕᑦᑐᒋᑦ ᐃᓄᒃᑐᑦ ᐅᖃᐅᓯᖅ ᐊᓯᐅᕙᓪᓕᐊᑐᐃᓐᓇᖅᑎᓪᓗᒍ, ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᖃᑦᑕᕋᔭᖅᑐᖅ ᐊᖏᕐᕋᒥ 
4%−ᑐᐃᓐᓇᑯᓗᓐᓄᑦ ᐃᓄᖕᓄᑦ ᓄᓇᕗᒻᒥ 2051 ᐊᕐᕌᒍ ᓇᓪᓕᖅᐸᑦ. ᖃᐅᔨᓵᓪᓗ ᑕᑯᒃᓴᐅᑎᑦᑎᕗᑦ ᐅᖃᐅᓯᓪᓗᐊᑕᕆᔭᐅᔪᖅ 
ᐊᑐᖅᑕᐅᑯᑖᖏᓐᓇᕐᓂᕈᓂ, ᐃᓕᓐᓂᐊᕇᑦᑎᐊᖃᑦᑕᕋᔭᖅᑐᑦ. ᖃᐅᔨᓵᖑᓯᒪᔪᑦ ᑕᑯᓪᓗᒋᑦ ᓴᖅᑭᖅᓯᒪᓂᖏᑦ ᓇᓗᓇᕈᓐᓃᖅᑎᑦᑎᓯᒪᔪᖅ 
ᐃᓕᓐᓂᐊᕆᐊᖃᑦᑕᕐᓂᖅ ᓄᓇᕗᒻᒥ ᐋᖅᑭᓱᖅᑕᐅᑦᑎᐊᖅᓯᒪᔭᕆᐊᓕᒃ ᓯᕗᓪᓕᐅᔾᔭᐅᓗᓂ ᐃᓕᓐᓂᐊᖃᑦᑕᕋᔭᕐᒪᑕ ᐊᑐᕐᓗᑎᑦ 
ᐅᖃᐅᓯᓪᓗᐊᑕᕆᔭᐅᔪᒥᒃ, ᐃᓄᒃᑐᒻᒥᒃ. 

2022-ᖑᑎᓪᓗᒍ, ᐃᓄᐃᑦ ᓄᓇᖓᑦ ᐊᑐᐊᒐᖅ ᐊᑎᓕᐅᖅᑕᐅᓚᐅᖅᓯᒪᕗᖅ ᒐᕙᒪᑐᖃᒃᑯᑦ ᑮᓇᐅᔭᓂᑦ ᐊᑐᕐᓂᐊᕐᓗᑎᑦ ᐃᓄᖕᓄᑦ 
ᐃᑲᔪᖅᑐᖅᑕᐅᖁᓪᓗᒍ ᓇᒻᒥᓂᖅᓱᕐᓂᖅᓴᐅᓂᖏᑦ, ᐱᐅᓯᕚᓪᓕᕐᓗᑎᓪᓗ ᐃᓄᐃᑦ ᐃᓅᓯᖏᑦ, ᐊᒻᒪᓗ ᐃᓅᓯᕆᔭᐅᔪᒪᒐᔭᖅᑐᑦ 
ᐱᕙᓪᓕᐊᓂᕐᓗ ᐊᑐᖅᑕᐅᓕᕐᓗᓂ ᐊᒻᒪᓗ ᐃᓕᖅᑯᓯᖅ ᓇᓕᒧᓐᓂᖃᖅᑎᑕᐅᓕᕐᓗᑎᑦ ᐃᓄᐃᑦ ᐊᒻᒪᓗ ᐊᓯᖏᑦ ᑲᓇᑕᒥᐅᑦ 
ᐃᓕᖅᑯᓯᖏᑦ. ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒌᑦᑐᑦ ᑲᑎᒪᔨᕋᓛᖏᑎᒍᑦ ᐊᒻᒪᓗ ᐃᓄᐃᑦ ᓄᓇᖓᑦ ᐊᑐᐊᒐᖓᑎᒍᑦ, ᒐᕙᒪᑐᖃᒃᑯᑦ 
ᐱᓕᕆᐊᖃᕐᓂᐊᕐᓂᕋᖅᓯᒪᔪᑦ ᐋᖅᑭᒃᓱᐃᖃᑎᒌᓪᓗᑎᑦ ᒐᕙᒪᑐᖃᒃᑯᑦ ᐊᑐᐊᒐᖓᓂᒃ ᐃᓄᐃᑦ ᐃᓕᓐᓂᐊᕐᓂᓕᕆᔭᐅᓂᖏᖕᓂᑦ. 
ᐃᓚᒋᔭᐅᓪᓗᓂ ᑕᒪᓐᓇ ᐃᖅᑲᓇᐃᔮᕆᔭᐅᔪᒧᑦ, ᓄᓇᕗᑦ ᑐᙵᕕᒃ ᑎᒥᖓᑦ ᖃᐅᔨᓴᖅᑐᑦ ᖃᓄᖅᑑᖅᓯᒪᕈᑎᒋᔭᐅᔪᓂᑦ 
ᓯᕗᒧᐊᑦᑎᑦᑎᒍᑎᒃᓴᐅᔪᓂᑦ ᐃᓄᒃᑐᑦ ᐊᑐᕐᓗᑎᑦ ᐃᓕᓐᓂᐊᖃᑦᑕᕋᔭᕐᓂᖏᑦ ᓄᓇᕗᒻᒥ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒍᓐᓇᖅᑐᖅ 
ᐃᓕᓐᓂᐊᕐᓂᓕᕆᔾᔪᑎᖓᓂᒃ, ᐃᓱᒪᒋᒋᐊᕐᓗᒍᓗ ᓄᓇᕗᑦ ᑐᙵᕕᒃ ᑎᒥᖓᑕ ᐱᖁᔨᕗᖔᓕᐊᕆᓯᒪᔭᖓ ᖃᐅᔨᓴᕐᓗᑎᑦ 
ᓇᒻᒥᓂᖅᓱᕐᓂᖅᓴᐅᓕᕐᓗᑎᑦ ᐊᒥᓲᓂᖅᓴᓂᑦ. 

 
2.0 ᓯᕕᑐᓂᖓ ᐃᖅᑲᓇᐃᔮᑉ ᐊᒻᒪᓗ ᖃᖓᒃᑯᑦ ᐱᔭᕇᖅᓯᒪᖃᑦᑕᕆᐊᖃᕋᔭᕐᓂᖏᑦ 
 
2.1 ᓯᕕᑐᓂᖓ ᐃᖅᑲᓇᐃᔮᑉ 
 
ᓄᓇᕗᑦ ᑐᙵᕕᒃ ᑎᒥᖓᑕ ᐱᖁᔨᕗᖔᓕᐊᕆᓯᒪᔭᖏᑎᒍᑦ ᖃᐅᔨᓴᕐᓗᑎᑦ ᓇᒻᒥᓂᖅ ᒐᕙᒪᖃᕐᓂᕐᒥᒃ ᐊᒻᒪᓗ 
ᐊᑐᐊᒐᓕᐅᖃᑦᑕᐃᓐᓇᕐᓂᖏᖕᓂᑦ ᐊᑦᑐᐃᓂᖃᖅᑐᓄᑦ ᐃᓄᒃᑐᑦ ᐃᓕᓐᓂᐊᕐᓂᓕᕆᓂᖃᕐᓗᑎᑦ, ᓄᓇᕗᑦ ᑐᙵᕕᒃ ᑎᒥᖓ 
ᖃᐅᔨᓴᖅᑐᖅ ᓇᓖᕌᕋᒃᓴᓂᑦ ᓯᕗᒧᐊᑦᑎᑕᐅᑦᑎᐊᕐᓂᐊᕐᒪᑦ ᐃᓄᐃᑦ ᓇᒻᒥᓂᖅ ᐱᓕᕆᐊᖃᕐᓂᖅᓴᐅᓕᕐᓗᑎᑦ ᓄᓇᕗᒻᒥ 
ᒥᑭᔫᑕᐅᓂᖅᐹᓂ−ᖁᑦᑎᓂᖅᐹᖏᖕᓄᑦ 12-ᒧᑦ ᐃᓕᓐᓂᐊᕐᓂᓕᕆᓂᕐᒥᒃ. ᐃᖅᑲᓇᐃᔮᖅ ᖃᐅᔨᓴᕋᔭᖅᑐᖅ ᑕᒪᓐᓇ 
ᑲᔪᓯᓂᖃᑦᑎᐊᕈᓐᓇᕋᔭᕐᒪᖔᖅ, ᑮᓇᐅᔭᖅᑕᕐᓂᕆᒋᐊᖃᕋᔭᖅᑕᖏᑦ ᐊᑐᖅᑕᐅᔭᕆᐊᖃᕋᔭᖅᑐᓪᓗ ᐊᒻᒪᓗ ᑭᖑᓪᓕᕐᒥᒃ 
ᖃᓄᐃᓕᐅᕈᑕᐅᔭᕆᐊᓖᑦ ᐋᖅᑮᓗᑎᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓱᒃᑲᓐᓂᕐᓂᒃ ᐃᓄᒃᑐᑦ ᐃᓕᓐᓂᐊᕐᕕᐅᒐᔭᖅᑐᒥᒃ(ᓂᑦ)  
ᑐᙵᕕᖃᑦᑎᐊᖅᑐᒥᒃ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐃᓕᖅᑯᓯᖓᓂᒃ ᐊᒻᒪᓗ ᓯᕗᒧᐊᑦᑎᑕᐅᖃᑦᑕᕐᓗᓂ ᐃᓄᖕᓄᑦ ᑖᒃᑯᓄᖓ 
ᐃᓄᐃᑦ ᐱᔨᑦᑎᖅᑕᐅᒐᔭᖅᑎᓪᓗᒋᑦ. 

ᑲᔪᓯᓂᖃᑦᑎᐊᕈᓐᓇᕋᔭᕐᒪᖔᖅ ᖃᐅᔨᓵᖅ ᐃᓕᓐᓂᐊᕐᓂᓕᕆᓂᖅᑕᖃᕈᓂ ᐃᓄᒃᑐᑦ ᐃᓕᓐᓂᐊᕐᕕᐅᒐᔭᖅᑐᒥᒃ(ᓂᒃ) 
ᖃᐅᔨᓴᕆᐊᖃᕋᔭᖅᑐᑦ ᓇᓖᕌᕋᒃᓴᐅᒐᔭᖅᑐᓂᑦ ᐃᓱᒪᓕᐅᕈᑎᒋᔭᐅᓂᖓᓂᒃ, ᐱᖃᓯᐅᑎᓗᒋᑦ ᐊᑭᒋᒐᔭᖅᑕᖏᑦ, 
ᐃᓕᓐᓂᐊᕈᑎᒃᓴᓕᐅᖅᑕᐅᔭᕆᐊᖃᕋᔭᖅᑐᑦ ᐊᒻᒪᓗ ᐊᑐᖅᑕᐅᖃᑦᑕᕆᐊᖃᕋᔭᖅᑐᑦ, ᐊᒻᒪᓗ ᐱᖁᔭᓕᐅᕐᓗᓂ ᐊᑐᐊᒐᓕᐅᕐᓗᓂᓗ 
ᓇᓖᕌᕋᒃᓴᑦ ᐃᓱᒪᓕᐅᕈᑕᐅᔭᕆᐊᖃᕋᔭᖅᑐᑦ ᐋᖅᑭᒃᑕᐅᒍᓐᓇᕐᓂᕈᓂ ᐃᓄᒃᑐᑦ ᐃᓕᓐᓂᐊᕐᕕᒃ(ᕕᓐᓂ) ᐋᖅᑭᒃᓱᐃᓗᑎᑦ 
ᐃᓕᓐᓂᐊᕐᓂᓕᕆᓂᐅᒐᔭᖅᑐᒥᒃ ᒪᓕᒃᑲᔭᖅᑐᑦ ᓴᖅᑭᖁᔭᐅᓇᓱᐊᖅᑐᓂᑦ ᐊᑐᖅᑕᐅᓕᕈᓐᓇᕋᔭᕐᓗᓂ ᐊᓯᖏᖕᓄᑦ ᐃᓄᒃᑐᑦ 
ᐃᓕᓐᓂᐊᕐᕕᒃᓴᒃᑲᓐᓂᐅᒐᔭᖅᑐᓄᑦ ᓄᓇᕗᒻᒥ ᐊᒻᒪᓗ ᓴᙵᑦᑎᑕᐅᓗᑎᑦ ᐃᓄᐃᑦ ᐊᐅᓚᑦᑎᓂᖏᑦ ᐃᓕᓐᓂᐊᕐᓂᓕᕆᓂᕐᒥᒃ, 
ᐱᖃᓯᐅᑎᓪᓗᒋᑦ ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓗᓂ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ, ᐃᓕᓐᓂᐊᕈᑎᒃᓴᓕᐅᕐᓗᑎᑦ ᑐᙵᕕᖃᖅᑐᓂᑦ 
ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐃᓕᖅᑯᓯᖓᓂᒃ, ᐊᒻᒪᓗ ᐱᓕᕆᐊᖃᕈᒪᓕᕆᐊᖅᑎᓪᓗᒋᑦ ᐃᓄᐃᑦ ᐃᓕᓴᐃᔩᑦ 
ᐱᓕᒻᒪᒃᓴᖅᑎᑕᐅᓂᖏᑎᒍᑦ, ᐃᓕᓐᓂᐊᕈᒪᓕᕐᓗᑎᑦ ᐊᒻᒪᓗ ᐃᖅᑲᓇᐃᔮᕐᒥᓂᒃ ᐱᕚᓪᓕᕐᓂᖅᓴᐅᓕᕐᓗᑎᑦ ᐊᒻᒪᓗ 
ᐃᖅᑲᓇᐃᔮᒃᓴᖃᕈᓐᓇᑦᑎᐊᓕᕋᔭᕐᓗᑎᑦ. 

ᑳᓐᑐᕌᒃᑦᑕᐅᒐᔭᖅᑐᖅ ᐱᓇᓱᐊᖅᑐᖅ ᓂᕆᐅᒋᔭᖃᕐᕕᐅᔪᖅ ᐅᓂᒃᑳᓕᐅᕋᔭᕐᒪᑦ, ᐊᒥᓱᑎᒍᑦ ᐃᓚᖃᐅᕐᓗᓂ, ᐃᑲᔪᕋᔭᖅᑐᖅ 
ᑐᑭᓯᑎᑕᐅᓗᑎᑦ ᓄᓇᕗᑦ ᑐᙵᕕᒃ ᑎᒥᖓᓂᒃ ᖃᓄᖅ ᐱᕚᓪᓕᕈᓐᓇᕋᔭᕐᒪᖔᖅ ᐱᓕᕆᐊᕐᒥᒃ ᐱᓇᓱᐊᒐᕆᔭᐅᒐᔭᖅᑐᑦ. ᐊᓪᓕᕐᒥ 

ᐃᓗᓕᕆᖁᔭᐅᒐᔭᖅᑐᑦ ᐊᑐᓂ ᐊᕕᑦᑐᖅᓯᒪᓂᐅᔪᓄᑦ. ᑳᑐᓐᕌᒃᑦᑕᐅᒐᔭᖅᑐᖅ ᐱᓇᓱᐊᖅᑐᖅ ᐊᔾᔨᒋᙱᑕᖏᓐᓂᒃ 
ᐃᓗᓕᖃᖅᑎᑦᑎᖔᖁᔨᒐᔭᖅᑑᒐᓗᐊᖅ ᒪᓕᓪᓗᒋᑦ ᐊᑐᖃᑦᑕᕐᓂᑯᒥᓂᖏᑦ ᐊᒻᒪᓗ ᐊᔪᙱᓐᓂᖏᑦ, ᐱᓕᕆᐊᖅ 
ᑲᔪᓯᓂᖃᖅᐸᓪᓕᐊᓕᖅᑎᓪᓗᒍ, ᒪᓕᑦᑐᒋᑦ ᖃᐅᔨᓵᑉ ᓴᖅᑭᓐᓂᖏᓪᓗ, ᐊᒻᒪᓗ ᐅᑉᐱᕈᓱᒃᑯᑎᑦ ᐱᐅᓂᖅᓴᒃᑯᑦ ᐱᔨᑦᑎᕐᓂᖃᕋᔭᕐᓂᖓᓂᒃ 
ᐱᔾᔪᑎᒋᔭᐅᔪᒥᒃ ᑎᑭᑦᑎᓗᑎᑦ ᓇᓗᓇᐃᖅᑕᐅᓯᒪᓪᓗᑎᑦ ᐊᑐᓂ ᐊᕕᑦᑐᖅᓯᒪᐅᕐᓂᖏᑦ ᐊᒻᒪᓗ ᑕᒪᐃᓐᓂ ᐱᓕᕆᐊᕐᒧᑦ ᐱᓇᓱᐊᒐᑦ. 
ᑲᒪᒋᔭᐅᒋᐊᙵᖁᔭᐅᓂᖏᑦ ᑕᒪᒃᑯᐊ ᐊᒻᒪᓗ ᖃᐅᔨᓴᕐᓂᒧᑦ ᐊᑐᖅᑕᐅᒐᔭᖅᑐᑦ ᐱᕙᓪᓕᐊᓂᖃᒻᒪᕆᑦᑐᓪᓗ ᑕᒪᐃᓐᓅᖓᔪᒥᒃ 
ᐋᖅᑭᒃᓱᐃᖁᔭᐅᒐᔭᖅᑐᑦ, ᐊᑐᓕᖅᑎᑕᐅᕙᓪᓐᓕᐊᓗᑎᑦ ᐊᒻᒪᓗ ᐋᖅᑭᒋᐊᖅᑕᐅᖏᓐᓇᖅᑐᒥᒃ ᐅᓂᒃᑳᓕᐅᕐᓗᑎᑦ ᓴᖅᑭᖁᔭᐅᓯᒪᔪᓂᑦ 
ᐃᓗᓕᖃᐅᖅᑐᓂᑦ ᐊᒻᒪᓗ ᖃᐅᔨᓴᐅᖅᑎᓪᓗᒋᑦ ᖃᐅᔨᔭᐅᓯᒪᔪᓂᑦ ᐊᑐᓂ ᐱᕙᓪᓕᐊᓂᕆᔭᐅᕙᓪᓕᐊᓂᖏᑦ ᐱᓕᕆᐊᑉ, ᒪᓕᑦᑐᒍ 
ᑐᑭᖃᑦᑎᐊᕐᓂᒃᑯᑦ ᐃᓄᐃᑦ ᐊᑦᑐᖅᑕᐅᓯᒪᒐᔭᖅᑐᓪᓗ ᐃᓚᐅᖃᑕᐅᓗᑎᑦ. 

ᑳᓐᑐᕌᒃᑦᑕᐅᒐᔭᖅᑐᖅ ᐱᓇᓱᐊᖅᑐᖅ ᐃᓱᒪᒋᔭᖃᖁᔭᐅᕗᖅ ᐊᒻᒪᓗ ᐋᖅᑭᒃᓱᐃᓗᓂ ᑕᒪᐃᓐᓅᖓᔪᒥᒃ ᐸᕐᓇᐅᑎᒥᒃ 
ᐊᑦᑐᖅᑕᐅᓂᖃᕋᔭᖅᑐᓄᑦ ᐊᒻᒪᓗ ᐃᓄᐃᑦ ᐃᓚᐅᖃᑕᐅᖃᑦᑕᕋᔭᖅᑐᑦ ᑐᑭᓯᒋᐊᖅᑎᑦᑎᓗᑎᑦ ᐋᖅᑭᒃᓱᖅᑕᐅᓂᖓ 
ᓱᖅᑯᐃᓇᑦᑎᐊᖅᑐᑯᓗᒃ ᑕᐅᑐᙳᐊᖅᑕᐅᔪᖅ ᐃᓕᓐᓂᐊᕐᓂᓕᕆᓂᖅᑕᕐᓗᓂ ᐃᓄᒃᑐᑦ ᐃᓕᓐᓂᐊᕐᕕᒃ ᖃᓄᐃᑦᑑᒐᔭᕐᒪᖔᖅ 
ᐱᕚᓪᓕᕈᑎᒋᔭᐅᕙᓪᓕᐊᒐᔭᖅᑐᖅ ᐃᓄᐃᑦ ᐃᓕᓐᓂᐊᕐᓂᓕᕆᔭᐅᓂᖏᖕᓄᑦ ᓇᓖᕌᕋᒃᓴᓂᑦ, ᓯᕕᑐᓂᕆᒐᔭᖅᑕᖏᑦ ᐊᒻᒪᓗ 
ᓂᕈᐊᖅᑕᐅᒐᔭᕐᓂᖓᓂᒃ. ᓄᓇᕗᑦ ᑐᙵᕕᒃ ᑎᒥᖓ ᐃᑲᔪᕋᔭᖅᑐᖅ ᑎᑎᕋᖅᑕᐅᓯᒪᖃᑦᑕᕐᓂᑯᒥᓂᕐᓂᑦ ᐃᑲᔪᖅᑐᖅᑐᑦ ᖃᐅᔨᓵᒻᒪᕆᐅᔪᑦ 
ᑎᑎᕋᖅᑕᐅᓯᒪᓂᖏᑦ ᕿᒥᕐᕈᓇᒃᑕᐅᓯᒪᓂᖏᖕᓂᒃ ᑐᓴᕆᐊᕐᕕᖃᓚᐅᕐᓗᑎᑦ ᑳᓐᑐᕌᒃᑦᑖᕋᔭᖅᑐᒥᒃ ᐱᓇᓱᐊᖅᑐᒥᒃ ᐱᓕᕆᖃᑎᖃᕐᓗᑎᑦ.  

ᐊᕕᑦᑐᖅᓯᒪᓂᖓ ᐃ: ᐊᑐᖅᑕᐅᖃᑦᑕᖅᑐᑦ, ᐅᓪᓗᒥᐅᔪᖅ ᖃᓄᐃᓐᓂᖏᑦ, ᖃᐅᔨᓵᒻᒪᕆᒥᓂᐅᔪᑦ ᕿᒥᕐᕈᓇᒃᑕᐅᓂᖏᑦ, ᖃᐅᔨᓵᖑᓂᖏᑦ 
ᑭᙴᒪᒋᔭᐅᔪᑦ ᐃᓚᑰᔪᓪᓗ ᐃᓄᒃᑐᑦ ᐃᓕᓐᓂᐊᕐᓂᓕᕆᓂᕐᒥᒃ. 
 
ᐱᔾᔪᑎᖓ ᐊᕕᑦᑐᖅᓯᒪᓂᖓᑕ ᐃᑉ ᖃᐅᔨᓴᖅᑕᐅᖁᔭᐅᔪᖅ ᑭᙴᒪᒋᔭᐅᔪᓂᑦ ᐊᒻᒪᓗ ᐃᓚᑰᔪᓂᑦ, ᐃᓕᑉᐹᓪᓕᕈᑎᒋᔭᐅᓯᒪᔪᑦ 
ᐱᖃᓯᐅᑎᓪᓗᒋᑦ ᖃᐅᔨᓴᖑᓯᒪᔪᑦ ᖃᐅᔨᔭᒥᓃᑦ ᕿᒥᕐᕈᓇᒃᑕᐅᓗᑎᑦ ᐊᒻᒪᓗ ᓇᓗᓇᐃᔭᑦᑎᐊᖅᓯᒪᒻᒪᕆᑦᑐᓂᑦ 
ᖃᓄᐃᓕᐅᕈᑎᖃᕆᐊᕋᔭᕐᓂᖏᖕᓂᑦ ᐋᖅᑭᒃᑕᐅᓗᓂ ᐊᑕᐅᓯᖅ ᐅᕝᕙᓘᓐᓃᑦ ᐊᒥᓱᒃᑲᓐᓃᑦ ᐃᓄᒃᑐᑦ ᐃᓕᓐᓂᐊᕐᕕᒃ(ᕖᑦ). 
ᐃᓗᓕᕆᔭᐅᖁᔭᐅᔪᑦ ᐅᑯᐊᖑᕗᑦ: 

a. ᑐᑭᓯᑎᑦᑎᒋᐊᙵᐅᑎᖏᑦ ᐊᒻᒪᓗ ᐃᓗᓕᖏᑦ 
b. ᐃᓅᓯᖅ, ᐃᓕᖅᑯᓯᖅ ᐊᒻᒪᓗ ᐃᓄᐃᑦ ᖃᓄᐃᑦᑑᓂᖏᑦ ᐃᓗᓕᖏᑦ ᓈᒻᒪᑦᑐᒡᒍᑕᐅᓗᑎᑦ ᐃᓕᓐᓂᐊᖅᑎᑦᑎᓂᕐᒥᒃ ᐃᓄᒃᑐᑦ 
c. ᐊᐅᓚᑎᑦᑎᒍᓯᕆᒐᔭᖅᑕᖏᑦ ᐃᓄᒃᑐᑦ ᐃᓕᓐᓂᐊᕐᕕᖃᕐᓂᕐᒥᒃ ᒪᓕᑦᑐᒋᑦ ᐅᓪᓗᒥᐅᔪᖅ ᓄᓇᕗᒻᒥ ᒐᕙᒪᑐᖃᒃᑯᓪᓗ 

ᐊᑐᖃᑦᑕᕐᓂᑯᒥᓂᖏᑦ 
d. ᑮᓇᐅᔭᑦ ᐊᑐᕆᐊᓖᓪᓗ ᐊᑐᖅᑕᐅᔭᕆᐊᖃᕋᔭᕐᓂᖏᑦ ᐋᖅᑭᒃᓱᖅᑕᐅᖁᓪᓗᒍ ᒥᑭᔫᑕᐅᓂᖅᐹᓂ−ᖁᑦᑎᓂᖅᐹᒧᑦ 12 

ᐃᓕᓐᓂᐊᕈᑎᒃᓴᓂᑦ ᐊᒻᒪᓗ ᐃᓄᐃᑦ ᐃᓕᓴᐃᔨᐅᔭᕆᐊᖃᕋᔭᖅᑐᑦ ᐃᑲᔪᖅᑐᐃᔩᓪᓗ ᐃᓕᓐᓂᐊᖅᑎᓄᑦ ᓄᓇᕗᒻᒥ 
e. ᐊᓯᖏᑦ ᒐᕙᒪᖃᐅᖅᑐᑦ: ᐋᖅᑭᓱᖅᓯᒪᓂᖏᑦ ᐊᒻᒪᓗ ᖃᓄᐃᓕᐅᕈᑎᖃᕆᐊᕐᓂᖏᑦ ᐃᓕᓐᓂᐊᕐᕕᖃᕐᓂᖏᖕᓂ 
f. ᐊᑐᖅᑕᐅᖁᔭᐅᒐᔭᖅᑐᑦ ᐋᖅᑭᓱᖅᓯᒪᓂᖃᖅᑐᒥᒃ ᐃᓄᒃᑐᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐃᓄᒃᑐᑦ ᐃᓕᓐᓂᐊᕐᓂᓕᕆᓂᖅ 

ᐊᐅᓚᑕᐅᓂᖓᓂᒃ 

ᐊᕕᑦᑐᖅᓯᒪᓂᖓ ᐱ: ᑕᐅᑐᙳᐊᖅᑕᐅᓂᖓ ᐊᒻᒪᓗ ᐃᓱᒪᒋᔭᐅᓂᖓ ᐃᓄᒃᑐᑦ ᐃᓕᓐᓂᐊᕐᓂᕆᔭᐅᓂᖓᓂᒃ ᓄᓇᕗᒻᒥ. 

ᐱᔾᔪᑎᖓ ᐊᕕᑦᑐᖅᓯᒪᓂᖓ ᐱᑉ ᐋᖅᑭᒃᓱᐃᒋᐊᖅᑎᑦᑎᒍᑕᐅᒐᔭᖅᑐᑦ ᑕᐅᙳᐊᖅᑕᐅᓂᕆᔭᖓᓂᒃ ᐊᒻᒪᓗ ᐃᓱᒪᒋᔭᐅᓂᖓᓂᒃ ᐃᓄᒃᑐᑦ 
ᐃᓕᓐᓂᐊᕐᓂᓕᕆᔭᐅᓂᖓᓂᒃ ᓄᓇᕗᒻᒥ. ᐅᓂᒃᑳᖅ ᓇᓗᓇᐃᔭᐃᒐᔭᖅᑐᖅ ᖁᑦᑎᓐᓂᖅᓴᓄᑦ ᓇᓖᕌᕋᒃᓴᓂᑦ ᐋᖅᑭᒃᑕᐅᓗᓂ ᐃᓄᒃᑐᑦ 
ᐃᓕᓐᓂᐊᕐᕕᒃ, ᓂᕆᐅᒋᔭᐅᔪᑦ ᓴᖅᑭᕋᔭᖅᑐᑦ ᐊᒻᒪᓗ ᐱᖃᓯᐅᑎᓪᓗᒋᑦ ᐊᑑᑎᖃᑦᑎᐊᖅᑐᒃᑯᑦ ᐱᓕᕆᖃᑎᖃᖃᑦᑕᕋᔭᕐᓂᖏᑦ 
ᐊᑦᑐᖅᑕᐅᓂᖃᕋᔭᖅᑐᓄᑦ. ᐃᓗᓕᕆᔭᐅᖁᔭᐅᔪᑦ ᐅᑯᐊᖑᕗᑦ: 

a. ᑐᑭᓯᑎᑦᑎᒋᐊᙵᐅᑎᖏᑦ 
b. ᑕᐅᙳᐊᖅᑕᐅᓯᒪᓂᖓ ᐃᓄᒃᑐᑦ ᐃᓕᓐᓂᐊᕐᓂᓕᕆᔭᖃᕐᓂᖏᑦ ᓄᓇᕗᒻᒥ 
c. ᐃᓱᒪᒋᔭᐅᓂᖓ (ᐱᖃᓯᐅᑎᓪᓗᒋᑦ ᖃᓄᐃᑦᑑᓂᖏᑦ ᓲᕐᓗᒃ ᐊᐅᓚᑎᑦᑎᓂᕆᔭᐅᔪᑦ ᐊᒻᒪᓗ ᓴᙱᓂᖃᕐᕕᐅᔪᑦ, ᐅᖃᐅᓯᕐᒥᒃ 

ᐊᑐᕐᓂᖏᑦ ᐃᓕᓐᓂᐊᖅᑎᑦᑎᔪᖃᕐᓗᓂ, ᐃᓕᓐᓂᐊᕈᑎᒃᓴᓕᐅᕐᓂᖅ, ᐃᓄᐃᑦ ᐃᓕᓴᐃᔩᑦ ᐊᔪᙱᓐᓂᕆᒋᐊᓕᖏᑦ 
ᐃᓕᑕᐅᓯᒪᔭᕆᐊᓖᑦ ᒪᓕᑦᑕᐅᓗᑎᑦ, ᐱᓕᒻᒪᒃᓴᖅᑎᑕᐅᓂᖏᑦ, ᐃᖅᑲᓇᐃᔭᖅᑎᑖᕐᓂᖏᑦ, ᐊᒻᒪᓗ ᐃᖅᑲᓇᐃᔮᕐᒥᒃ 
ᐃᓕᓴᐃᔨᐅᓗᓂ ᓄᖅᑲᖅᑕᐃᓕᒪᑎᑦᑎᔾᔪᓯᖏᑦ) 

ᐊᕕᑦᑐᖅᓯᒪᓂᖓ ᑎ: ᓇᓖᕌᕋᒃᓴᓄᑦ ᖃᓄᐃᓕᐅᕈᑎᒋᔭᐅᒋᐊᙵᕈᑎᖏᑦ ᐃᓄᒃᑐᑦ ᐃᓕᓐᓂᐊᕐᓂᕆᔭᐅᓂᖓᓂᒃ ᓄᓇᕗᒻᒥ. 

ᐱᔾᔪᑎᖓ ᐊᕕᑦᑐᖅᓯᒪᓂᖓᑕ ᑎᑉ ᓇᓗᓇᐃᖅᓯᑎᑦᑎᒍᑕᐅᓇᓱᐊᖅᑕᖅ ᓇᓖᕌᕋᒃᓴᐅᔪᓐᓇᕋᔭᖅᑐᓂᒃ ᐋᖅᑮᔪᖃᕐᓗᓂ 
ᐃᓕᓐᓂᐊᕐᓂᓕᕆᓂᕐᒥᒃ ᐃᓄᒃᑐᑦ ᐃᓕᓐᓂᐊᕐᕕᒻᒥ(ᕕᓐᓂ) ᓄᓇᕗᒻᒥ ᑐᙵᕕᖃᕐᓗᑎᑦ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 
ᐃᓕᖅᑯᓯᖓᓂᒃ ᑲᒪᒋᔭᖃᕈᑎᒋᔭᐅᔪᓐᓇᕋᔭᕐᓗᓂ ᑭᙴᒪᒋᔭᐅᔪᓂᑦ ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖓᑕ ᐃ−ᒦᑦᑐᓂᑦ ᐊᒻᒪᓗ 
ᑕᐅᑐᙳᐊᖅᑕᐅᔪᓂᑦ ᑎᑭᑦᑎᒐᔭᖅᑐᓂᑦ ᐊᒻᒪᓗ ᐃᓱᒪᒋᔭᐅᔪᓂᑦ ᐊᕕᑦᑐᖅᓯᒪᓂᖓᑕ ᐱ−ᒦᑦᑐᓂᑦ. ᓇᓖᕌᕋᒃᓴᓕᐅᖁᔭᐅᒐᔭᖅᑐᑦ 

ᐃᓱᒪᒃᓴᖅᓯᐅᕈᑕᐅᒐᔭᖅᑐᑦ ᐊᑦᑐᖅᑕᐅᓯᒪᔪᓄᑦ. ᐃᓗᓕᕆᔭᐅᖁᔭᐅᔪᑦ ᑐᙵᕕᖃᕋᔭᖅᑐᑦ ᓇᓚᓖᕌᕋᒃᓴᑦ ᓯᕕᑐᓂᖏᑕ 
ᖃᐅᔨᓵᖑᓯᒪᓂᖏᑦ ᒪᓕᓪᓗᒋᑦ. 

ᐊᕕᑦᑐᖅᓯᒪᓂᖓ ᑭ: ᓇᓖᕌᒃᓴᓕᐊᕆᔭᐅᓯᒪᔪᑦ ᓂᕈᐊᖅᑕᐅᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᐃᓄᒃᑐᑦ ᑕᑯᒃᓴᐅᑎᑦᑎᔪᑦ 
ᐃᓕᓐᓂᐊᕐᕕᒃ ᓄᓇᕗᒻᒥ. 

ᐱᔾᔪᑎᖓ ᐊᕕᑦᑐᖅᓯᒪᓂᖓᑕ ᑭᑉ ᓂᕈᐊᖅᑕᐅᑎᑦᑎᓇᓱᐊᖅᑐᖅ ᐊᑐᖅᑕᐅᒍᒪᒐᔭᖅᑐᒥᒃ ᖃᓄᐃᑦᑑᒐᔭᕐᓂᖓᑕ ᓇᓖᕌᕋᓴᒥᒃ 
ᐃᓱᒪᓕᐅᕐᓗᑎᑦ, ᓇᓗᓇᐃᔭᐃᑦᑎᐊᖅᓯᒪᓂᖅᓴᓂᑦ ᓴᓇᓗᑎᑦ ᓯᕕᑐᓂᖓᓂᒃ ᐊᒻᒪᓗ ᓇᓗᓇᐃᖅᓯᓗᑎᑦ ᑭᖑᓪᓕᕐᒥᒃ 
ᖃᓄᐃᓕᐅᕈᑕᐅᔭᕆᐊᖃᕋᔭᕐᓂᖏᖕᓂᑦ ᐊᑐᓕᖅᑎᑕᐅᓂᕆᒐᔭᖅᑕᖏᖕᓂᑦ. ᐱᖃᓯᐅᔾᔨᒐᔭᖅᑐᖅ ᑕᒪᐃᓐᓂ ᐊᑭᒋᒐᔭᖅᑕᖏᑦ, 
ᐊᐅᓚᑦᑎᓂᖏᑦ ᐊᒻᒪᓗ ᐱᔪᓐᓇᐅᑎᖃᕋᔭᕐᓂᖏᑦ, ᐃᓕᓐᓂᐊᕈᑎᒃᓴᓕᐅᕐᓂᖅ, ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᑦ ᐊᒻᒪᓗ 
ᐃᑲᔪᖅᑐᖅᑕᐅᓂᖏᑦ, ᐃᓄᐃᑦ ᐃᓕᓴᐃᔩᑦ ᐱᓕᒻᒪᒃᓴᖅᑎᑕᐅᓂᖏᑦ, ᐃᖅᑲᓇᐃᔭᖅᑎᑖᕆᔭᐅᒐᔭᕐᓂᖏᑦ, ᐊᒻᒪᓗ 
ᓄᖅᑲᖅᑎᑕᐅᑦᑕᐃᓕᒪᓂᕆᒐᔭᖅᑕᖏᑦ, ᐊᒻᒪᓗ ᐊᓯᖏᑦ ᐱᔾᔪᑏᑦ ᑲᒪᒋᔭᐅᔭᕆᐊᖃᕋᔭᖅᑐᑦ ᐊᐅᓚᓂᖃᓕᖁᓪᓗᒍ 
ᐃᓕᓐᓂᐊᕐᕕᐅᒐᔭᖅᑐᖅ. 

2.2 ᐱᓕᕆᐊᑉ ᐊᑐᖅᑕᐅᓂᐊᕐᓂᖓ ᐅᓪᓗᖏᑎᒍᑦ/ ᖃᖓᒃᑯᑦ ᑭᓱᑐᐃᓐᓇᐃᑦ ᐱᔭᕇᖅᓯᒪᔭᕆᐊᖃᕐᓂᖏᑦ 

ᐅᓪᓗᖅ ᓴᒃᑯᑕᐅᓂᖓ ᐊᑭᑦᑐᕋᐅᑎᖁᔨᔾᔪᑎᑉ: 

ᑭᖑᓪᓕᖅᐹᖓᓂ ᑭᐅᔾᔪᑎᓕᐅᕆᐊᖃᕐᓂᖏᑦ 
ᐱᓇᓱᐊᖁᔨᔾᔪᑎᒥᒃ: 

ᐅᓪᓗᖅ ᐊᒻᒪᓗ ᓯᕿᙳᔭᖅ 
ᑐᓂᓯᓯᒪᔭᕆᐊᖃᕐᓂᖏᑦ ᐱᔭᕇᖅᓯᒪᔪᓂᑦ: 

ᑳᓐᑐᕌᒃᑦᑕᐅᓂᖓ ᐅᓇ ᐅᓪᓗᖅ 
ᐊᓂᒍᓚᐅᖅᑎᓐᓇᒍ (ᐊᑐᖅᑕᐅᔪᒪᔪᖅ): 

ᐱᓕᕆᐊᑉ ᐱᒋᐊᖅᑕᐅᓂᖓ (ᐊᑐᖅᑕᐅᔪᒪᔪᖅ): 

ᐱᕙᓪᓕᐊᓂᖃᓕᕐᓂᖏᑕ 
ᐅᓂᒃᑳᓕᐊᕆᔭᐅᑲᐃᓐᓇᖅᓯᒪᓂᖏᑦ 

ᑎᑎᕋᕆᐊᙵᖅᑕᐅᓯᒪᓂᖏᑦ ᐅᓂᒃᑳᑦ: 

ᐱᔭᕇᖅᓯᒪᔪᑦ ᐅᓂᒃᑳᑦ: 

ᔮᓐᓄᐊᕆ 12, 2024 ᓯᕿᙳᔭᖅ 5:00 ᐅᓐᓄᓴᒃᑯᑦ 
EDT 

ᒫᑦᓯ 15, 2024 at 5:00 p.m. EDT 

ᒫᑦᓯ 29, 2024 at 5:00 p.m. EDT 

ᐄᐳᕈᓪ 2024 

ᒪᐃ 2024 

ᑕᖅᑭᑕᒫᑦ 

ᐅᓪᓗᖓ ᓇᓗᓇᐃᖅᑕᐅᓛᑐᐃᓐᓇᖅᑐᖅ (ᒪᓕᑦᑐᒍ 
ᐃᖅᑲᓇᐃᔮᕆᔭᐅᓂᐊᖅᑐᑉ ᐸᕐᓇᐅᑎᖏᑦ) 

ᕖᕝᕗᐊᕆ 1, 2026 (ᒪᓕᑦᑐᒍ 
ᐃᖅᑲᓇᐃᔮᕆᔭᐅᓂᐊᖅᑐᑉ ᐸᕐᓇᐅᑎᖏᑦ) 

ᑲᔪᓯᓂᖃᑦᑎᐊᕈᓐᓇᕐᒪᖔᖅ ᖃᐅᔨᓵᖅ ᐱᔭᕇᖅᑕᐅᓯᒪᔭᕆᐊᓕᒃ ᕖᕝᕗᐊᕆ 1, 2026 ᕿᒥᕐᕈᓇᒃᑕᐅᖁᓪᓗᒍ ᐊᒻᒪᓗ 
ᐊᖏᖅᑕᐅᖁᓪᓗᒍ. 

3.0 ᑕᒪᐃᓐᓅᖓᔪᑦ ᒪᓕᒐᒃᓴᖏᑦ ᑳᓐᑐᕌᒃᑦᑖᕋᓱᐊᖅᑐᓄᑦ ᐱᓇᓱᐊᖅᑐᓄᑦ 

3.1 ᑐᓂᓯᓯᒪᔭᕆᐊᖃᕐᓂᖏᑦ ᐊᒻᒪᓗ ᐱᓇᓱᐊᖁᔨᓯᒪᓂᕗᑦ 

ᑲᒻᐸᓂᒋᔭᐅᔪᖅ ᐅᕝᕙᓘᓐᓃᑦ ᐃᓄᒃ (ᐱᓇᓱᐊᖅᑐᖅ) ᑐᓂᓯᔪᓐᓇᖅᑐᖅ ᑎᑎᕋᖅᓯᒪᔪᓂᑦ ᐊᔾᔨᖏᖕᓂᑦ ᐊᒻᒪᓗ/ᐅᕝᕙᓘᓐᓃᑦ 
ᖃᕋᓴᐅᔭᒃᑯᑦ ᐊᔾᔨᖏᖕᓂᑦ ᑐᒃᓯᕋᐅᑎᒥᓂᒃ. ᑎᑎᕋᖅᑕᐅᓯᒪᔪᑦ ᐊᔾᔨᖏᑦ ᑎᑎᖅᑲᓄᑦ ᐴᕐᒨᖅᓯᒪᔭᕆᐊᓖᑦ ᓂᐱᑎᖅᓯᒪᓗᒋᑦ/ᐴᖅᓯᒪᓗᒋᑦ 
ᑎᑎᕋᖅᑕᐅᓯᒪᓗᓂ ᐊᑎᖓ ᑖᔅᓱᒪᑉ ᑐᒃᓯᕋᐅᑎᓕᐅᖁᔨᔾᔪᑎᑉ. ᑐᒃᓯᕋᐅᑏᑦ ᓄᓇᕗᑦ ᑐᙵᕕᒃ ᑎᒥᖓᓄᑦ ᐱᔭᐅᔭᕆᐊᓖᑦ ᐅᓇ ᐅᓪᓗᖅ 
ᐊᓂᒍᓚᐅᙱᓐᓂᖓᓂ 5:00 ᐅᓐᓄᓴᒃᑯᑦ ET ᒫᑦᓯ 29, 2024 ᐅᑯᓄᖓ ᑐᕌᕈᑎᖓᓄᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐃᕐᖐᓐᓇᖅ 
ᑐᕌᕈᑎᖓᓄᑦ: 

ᓄᓇᕗᑦ ᑐᙵᕕᒃ ᑎᒥᖓ 

ᐆᒧᖓ: ᑏᓇ ᐱᐅᓕᐊ ᑎᑰᑐ 
ᐱᖓᔪᐊᑕ ᖄᖅᑎᖓ, 100-922 ᓯᕗᒧᒋᐊᖅ ᐊᖅᑯᑎᖓ  
ᐃᖃᓗᐃᑦ, ᓄᓇᕗᑦ X0A 3H0  
ᖃᕋᓴᐅᔭᒃᑯᑦ ᑐᕌᕈᑎᖓ: tdecouto@tunngavik.com  

 
ᖃᕋᓴᐅᔭᒃᑯᑦ ᑐᓂᔭᐅᔪᓄᑦ, ᑐᒃᓯᕋᐅᑏᑦ ᐊᐅᓪᓚᖅᑎᑕᐅᖁᔭᐅᔫᒐᓗᐊᑦ ᓯᕗᓂᐊᒍᒻᒪᕆᒃ ᒪᑐᕕᒃᓴᖓᑕ. ᓄᓇᕗᑦ ᑐᙵᕕᒃ ᑎᒥᖓ 
ᐃᖅᑲᖅᑐᒐᒃᓴᙳᖅᑎᑕᐅᔪᓐᓇᔾᔮᙱᑦᑐᖅ ᐊᑭᓖᑎᑕᐅᓇᓱᐊᙱᓪᓗᑎᑦ ᖃᓄᑐᐃᓐᓇᖅ ᑕᐃᒪᐃᓐᓂᕋᐃᔪᒥᓂᐅᔪᓄᑦ, 
ᖃᓄᐃᓕᐅᖁᔨᓗᑎᑦ ᐊᓯᖏᓐᓂᓘᓐᓃᑦ ᖃᓄᐃᓕᐅᖁᔭᐅᓗᑎᑦ ᓇᓕᐊᓐᓄᑐᐃᓐᓇᖅ ᐱᔾᔪᑎᒧᑦ ᖃᕋᓴᐅᔭᒃᑯᑦ ᐊᐅᓪᓚᖅᑎᑕᐅᔪᖅ 
ᐸᕝᕕᓴᒃᑕᐅᓐᓂᕈᓂ, ᑕᒪᐃᓐᓂ ᐱᔭᐅᓐᓂᙱᒃᑯᑎᑦ, ᐱᔭᒥᓂᐅᒍᑎᓪᓘᓐᓃᑦ ᐅᖃᖅᓯᒪᔪᖅ ᒪᑐᕕᒃᓴᖓᑕ ᓯᕿᙳᔭᖓ ᐅᓪᓗᖓᓗ, 
ᐅᕝᕙᓘᓐᓃᑦ ᓇᓕᐊᓐᓄᑐᐃᓐᓇᑦᑎᐊᖅ ᐱᔾᔪᑎᖃᕐᓗᑎᑦ. 
 
ᓄᓇᕗᑦ ᑐᙵᕕᒃ ᑎᒥᖓ ᐃᓱᒪᒃᓴᖅᓯᐅᕈᑎᖃᔾᔮᙱᑦᑐᑦ ᓇᓕᐊᓐᓂᑐᐃᓐᓇᖅ ᐊᐅᓪᓚᖅᑎᑕᒥᓂᐅᔪᓄᑦ ᑭᖑᓂᐊᒍᑦ ᐅᓪᓗᖓᑕ 
ᒪᑐᕕᒃᓴᖓ ᐅᕝᕙᓘᓐᓃᑦ ᑐᓂᔭᒥᓂᐅᒍᑎᑦ ᐊᓯᐊᓄᑦ ᑐᕌᕈᑎᖓᓄᑦ ᐅᖃᖅᓯᒪᔪᑦ ᑐᕌᕈᑏᑦ ᑎᑎᕋᖅᓯᒪᔪᑦ ᖁᓛᓂ 
ᐊᓯᐊᓅᖅᑕᒥᓂᐅᒍᑎᑦ. 
 
ᑕᒪᐃᓐᓂ ᖃᐅᔨᒋᐊᕈᑎᐅᔪᑦ ᐱᔾᔪᑎᓖᑦ ᑖᔅᓱᒧᖓ ᑐᒃᓯᕋᐅᑎᓕᐅᖁᔨᔾᔪᑎᒧᑦ ᑎᑎᕋᖅᓯᒪᔭᕆᐊᖃᖅᑐᑦ ᐊᒻᒪᓗ ᐊᐅᓪᓚᖅᑎᑕᐅᓗᑎᑦ 
ᐆᒧᖓ tdecouto@tunngavik.com (“ᖃᐅᔨᒋᐊᕈᒪᔪᓄᑦ ᑐᑭᓯᒋᐊᕐᕕᒃᓴᖅ”). ᓇᓕᐊᑐᐃᓐᓇᑦ ᑭᐅᔾᔪᑎᒋᔭᐅᔪᑦ ᐊᒻᒪᓗ/ᐅᕝᕙᓘᓐᓃᑦ 
ᓇᓕᐊᓐᓄᑐᐃᓐᓇᖅ ᐊᓯᔾᔨᕐᓂᑰᔪᒥᓃᑦ ᑐᒃᓯᕋᐅᑎᓕᐅᖁᔨᔾᔪᑎᒥᒃ ᓴᖅᑭᖅᑎᑕᐅᒐᔭᖅᑐᑦ ᓄᓇᕗᑦ ᑐᙵᕕᒃ ᑎᒥᖓᑕ ᐃᑭᐊᖅᑭᕕᖓᓂ 
ᐅᕝᕙᓘᓐᓃᑦ ᐊᑐᐃᓐᓇᐅᒪᒐᔭᖅᑐᑦ ᑕᒪᒃᑯᐊ ᑐᑭᓯᒋᐊᕈᑎᖏᑦ ᑕᒪᐃᓐᓄᑦ ᐱᓇᓱᐊᖁᔭᐅᓯᒪᔪᒥᓂᕐᓄᑦ. 
 
3.2 ᒪᓕᑦᑕᐅᔭᕆᐊᓖᑦ ᐊᒻᒪᓗ ᖃᓄᐃᓕᐅᖅᑕᐅᔭᕆᐊᓖᑦ 

 
(a) ᓄᓇᕗᑦ ᑐᙵᕕᒃ ᑎᒥᖓ ᐱᔪᓐᓇᐅᑎᖃᖅᑐᑦ ᖁᔭᓈᖅᓯᓗᑎᑦ ᑖᔅᓱᒥᖓ ᑐᒃᓯᕋᐅᑎᓕᐅᖁᔨᔾᔪᑎᒥᒃ ᖃᖓᑐᐃᓐᓇᑦᑎᐊᒃᑯᑦ 

ᐊᒻᒪᓗ ᑐᒃᓯᕋᐅᑎᓕᐅᖁᔨᔾᔪᑎᓕᐅᒃᑲᓐᓂᕈᓐᓇᖅᑐᑎᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓂᕈᑎᑦ ᖃᓄᑐᐃᓐᓇᑦᑎᐊᖅ, 
ᐊᑭᓖᒋᐊᖃᓕᖅᑎᑕᐅᓂᕋᙱᓪᓗᑎᑦ, ᐊᒻᒪᓗ ᑳᓐᑐᕌᒃᑦᑖᕋᓱᐊᖅᑐᖅ ᐱᓇᓱᐊᖅᑐᖅ ᐊᑭᓕᖅᑕᐅᔪᒪᓂᖃᐃᓂᐊᙱᓚᖅ 
ᓄᓇᕗᑦ ᑐᙵᕕᒃ ᑎᒥᖓᓄᑦ ᖁᔭᓈᖅᑕᐅᓐᓂᕈᓂ ᓴᖅᑭᖅᑎᑕᐅᒃᑲᓐᓂᕐᓂᕈᓂᓘᓐᓃᑦ ᑐᒃᓯᕋᐅᑎᓕᐅᖁᔨᔾᔪᑎ. 

 
(b) ᑐᓂᔭᐅᓯᒪᔪᑦ ᑐᒃᓯᕋᐅᑏᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᓯᕗᓂᐊᒍᑦ ᐅᓪᓗᖅ ᑐᓂᔭᐅᓯᒪᔭᕆᐊᖃᕐᓂᖓᑕ ᐅᕝᕙᓘᓐᓃᑦ 

ᖁᔭᓈᖅᑕᐅᔪᓐᓇᖅᑐᑦ ᑎᑎᕋᖅᓯᒪᓗᑎᑦ ᑐᓴᖅᑎᑦᑎᒍᑎᑦ ᓄᓇᕗᑦ ᑐᙵᕕᒃ ᑎᒥᖓᓄᑦ ᖃᖓᑐᐃᓐᓇᒃᑯᑦ 
ᐊᖏᖅᑕᐅᓚᐅᙱᓐᓂᖏᖕᓂ. ᑕᒪᐃᓐᓂ ᑐᒃᓯᕋᐅᑎᓕᐅᖅᑐᑦ ᑐᓴᖅᑎᑕᐅᒐᔭᖅᑐᑦ ᑳᓐᑐᕌᒃᑦᑕᐅᓐᓂᕈᑎᓪᓘᓐᓃᑦ 
ᑳᓐᑐᕌᒃᑦᑕᐅᓐᓂᙱᒃᑯᑎᓪᓘᓐᓃᑦ ᐱᔪᓐᓇᖅᓯᑲᐅᑎᒋᓐᓂᕈᑦᑕ. 
 

(c) ᓄᓇᕗᑦ ᑐᙵᕕᒃ ᑎᒥᖓ ᕿᐱᓗᒍᓐᓇᖅᑐᑦ ᓇᓕᐊᓐᓂᑐᐃᓐᓇᖅ ᑐᒃᓯᕋᐅᑎᒥᒃ ᑭᐅᔪᓐᓇᙱᑦᑑᓂᕋᖅᑕᐅᓗᓂ ᑕᒪᐃᓐᓂ 
ᑐᒃᓯᒋᐊᕈᑎᖃᖅᑎᑦᑎᙱᒃᑯᓂ ᐱᔭᐅᔭᕆᐊᖃᕐᓂᕋᖅᑕᐅᓯᒪᓪᓗᑎᑦ ᑕᕝᕙᓂ ᑐᒃᓯᕋᐅᑎᓕᐅᖁᔨᔾᔪᑎᒥᒃ, ᐅᕝᕙᓘᓐᓃᑦ 
ᖁᔭᓈᖅᓯᓗᑎᑦ ᑕᒻᒪᖅᓯᒪᔪᒡᒍᑕᓂᑦ ᓇᓕᐊᓐᓂᑐᐃᓐᓇᖅ ᐃᓱᒪᒋᔭᐅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖓᓄᑦ, ᓇᒻᒥᓂᖅ 
ᐃᓱᒪᖅᓱᕐᓗᑎᑦ, ᐃᓗᓕᖏᑦ ᐱᔭᕇᖅᓯᒪᙱᑦᑐᑦ ᑐᕌᖓᓂᖃᕐᓂᕋᖅᑕᐅᙱᓪᓗᑎᑦ. ᓄᓇᕗᑦ ᑐᙵᕕᒃ ᑎᒥᖓ 
ᖃᐅᔨᒃᑲᐃᔪᓐᓇᖅᑐᑦ ᑐᒃᓯᕋᐅᑎᓕᐅᖅᓯᒪᔪᒥᒃ ᑳᓐᑐᕌᒃᑦ−ᒐᓱᐊᖅᑐᒥᒃ ᖃᖓᑐᐃᓐᓇᒃᑯᑦ ᑐᓂᓯᓚᐅᖅᑎᓪᓗᒋᑦ ᑐᒃᓯᕋᐅᑎᒥᒃ 
ᓱᖅᑯᐃᓇᖅᓯᑎᑕᐅᒍᒪᓗᑎᑦ ᑐᒃᓯᕋᐅᑎᑉ ᐃᓗᓕᖏᑕ ᒥᒃᓵᓅᖓᔪᓂᑦ. 

  
(d) ᓄᓇᕗᑦ ᑐᙵᕕᒃ ᑎᒥᖓ ᐊᑭᓖᓂᐊᙱᑦᑐᑦ ᐅᐸᓗᖓᐃᔭᖅᑕᐅᓯᒪᓂᖏᖕᓂᑦ ᑭᐅᔾᔪᑎᓄᑦ ᑖᔅᓱᒧᖓ 
ᑐᒃᓯᕋᐅᑎᓕᐅᖁᔨᔾᔪᑎᒧᑦ, ᑭᓯᐊᓂ ᐃᓄᐃᑦ ᓇᒻᒥᓂᖁᑎᓖᑦ ᐊᑎᓕᐅᖅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖓᑕ ᐊᑎᓕᐅᕐᕕᖓᓄᑦ 
ᐃᓱᒪᖅᓱᕐᓗᓂ ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃ ᐊᑭᓖᒍᓐᓇᕋᔭᖅᑐᑦ. ᑐᑭᓯᒋᐊᕋᓱᐊᕈᓐᓇᖅᑐᑦ ᑎᑎᖅᑲᑎᒍᑦ ᐊᒻᒪᓗ ᑐᕌᖅᑎᑕᐅᓗᑎᑦ 
ᖃᐅᔨᒋᐊᕐᕕᒃᓴᐅᔪᒧᑦ ᐃᓄᒻᒧᑦ. 
 
 
(e) ᑖᓐᓇ ᑐᒃᓯᕋᐅᑎᓕᐅᖁᔨᔾᔪᑎ ᐋᒃᓯᓯᒪᓂᐅᙱᓚᖅ ᐅᕝᕙᓘᓐᓃᑦ ᑳᑐᓐᕌᒃᑦᓯᑎᑦᑎᓂᑐᐃᓐᓇᐅᙱᓚᖅ ᑲᒻᐸᓂᐅᔪᓂᑦ 
ᐊᑎᓕᐅᖅᓯᒪᔪᓄᑦ. ᓄᓇᕗᑦ ᑐᙵᕕᒃ ᑎᒥᖓ ᐊᖏᖅᓯᒋᐊᖃᙱᓚᑦ ᓇᓕᐊᓐᓂᑐᐃᓐᓇᖅ ᑐᒃᓯᕋᐅᑎᒥᒃ ᐅᕝᕙᓘᓐᓃᑦ ᑐᒃᓯᕋᐅᑎᐅᔪᖅ 
ᐊᑭᑭᓛᖑᑎᑦᑎᓇᓱᐊᖅᑐᓂᑦ ᑳᓐᑐᕌᒃᑦ−ᑕᐅᓐᓂᕈᑎᑦ. 
 
(f) ᑳᓐᑐᕌᒃᑦ−ᓯᔪᖃᕐᓂᕈᓂ ᑖᔅᓱᒪᑉ ᐊᑭᑦᑐᕋᐅᑎᖁᔨᔾᔪᑎᑉ ᐱᓪᓗᒍ, ᑳᓐᑐᕌᒃᑦ−ᑕᐅᒐᔭᖅᑐᖅ ᐱᓇᓱᐊᖅᑐᒧᑦ 
ᑭᐅᒍᓐᓇᑦᑎᐊᓛᖑᓲᑦ ᐊᒻᒪᓗ ᑐᒃᓯᕋᐅᑎᖓ ᐱᐅᓛᒃᑯᑦ ᐊᑦᑐᐃᓂᖃᕐᓂᖅᐹᖑᒍᓐᓇᕐᓂᐊᕋᓱᒋᔭᐅᓗᓂ ᐃᓱᒪᓕᐅᕈᑕᐅᓗᓂ ᓄᓇᕗᑦ 
ᑐᙵᕕᒃ ᑎᒥᖓᓄᑦ ᐃᓱᒪᖅᓱᕐᓗᑎᑦ. ᐱᓇᓱᐊᖅᑐᖅ ᑳᓐᑐᕌᒃᑦ−ᑖᕋᓱᐊᖅᑐᖅ “ᑭᐅᔪᓐᓇᑦᑎᐊᓛᖑᔪᖅ” ᑕᐃᓐᓇᐅᕗᖅ ᐱᐅᓛᒃᑯᑦ 
ᒪᓕᑦᑕᐅᔭᕆᐊᓕᓐᓂᒃ ᒪᓕᒃᓯᒪᔪᖅ ᓇᓗᓇᐃᔭᖅᑕᐅᓯᒪᓪᓗᑎᑦ ᒪᓕᑦᑕᐅᔭᕆᐊᖃᖅᓯᒪᔪᑦ ᑕᕝᕙᓂ ᐊᑭᑦᑐᕋᐅᑎᖁᔨᔾᔪᑎᓕᐅᕈᑎᒥᒃ 
ᐊᒻᒪᓗ ᐱᓕᕆᐊᖃᕈᓐᓇᕐᓗᓂ ᑕᒪᐃᓐᓂ ᐃᖅᑲᓇᐃᔮᕆᔭᐅᔭᕆᐊᖃᖅᓯᒪᔪᓂᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᐊᑭᑦᑐᕋᐅᑎᓕᐅᖁᔨᔾᔪᑎᒥ. 
 

mailto:tdecouto@tunngavik.com
mailto:tdecouto@tunngavik.com


6 
 

NTI-RFP-V2022-11 

(g) ᐋᔩᕋᕈᑎᒋᔭᐅᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ ᑎᑎᕋᖅᓯᒪᔪᑦ ᐊᖏᕈᑎᑉ ᑳᑐᓐᕌᒃᑦ−ᖑᓂᕋᖅᑕᐅᓂᐊᖅᑐᖅ. ᐱᓇᓱᐊᖅᑐᖅ 
ᐱᖁᔭᖅᑎᒍᑦ ᐅᕝᕙᓘᓐᓃᑦ ᐱᖁᑎᖃᕐᓗᓂ ᐱᔪᓐᓇᐅᑎᖃᕐᓂᐊᙱᓚᖅ ᐅᕝᕙᓘᓐᓂᑦ ᑕᒪᒃᑯᓂᖓ ᐱᔪᓐᓴᕐᓂᕋᕐᓂᐊᙱᓚᖅ 
ᖃᓄᑐᐃᓐᓇᑦᑎᐊᖅ ᒪᓕᓪᓗᒍ ᑖᓐᓇ ᐊᑭᑦᑐᕋᐅᑎᓕᐅᖁᔨᔾᔪᑎ ᑳᓐᑐᕌᒃᑦ ᐊᑎᓕᐅᖅᑕᐅᓚᐅᙱᓐᓂᖓᓂᒃ. 
 
(h) ᑳᓐᑐᕌᒃᑦ−ᖑᔪ ᐃᓗᓕᖃᕐᓂᐊᖅᑐᖅ ᑎᑎᖅᑲᓂᑦ ᑐᕌᖓᔪᑦ ᐊᑭᑦᑐᕋᐅᑎᖁᔨᔾᔪᑎᒦᑦᑐᓂᑦ, ᐊᖏᖅᑕᐅᓯᒪᔪᒥᒃ ᑐᒃᓯᕋᐅᑎᒥᒃ, 
ᐊᒻᒪᓗᑦᑕᐅᖅ ᐊᓯᖏᑦ ᒪᓕᑦᑕᐅᔭᕆᐊᓖᑦ ᑕᒪᒃᑮᓐᓄᒃ ᐊᖏᕈᑕᐅᓚᐅᕐᓗᑎᑦ, ᓴᖅᑭᕈᑎᓪᓘᓐᓃᑦ ᐊᖏᖅᑕᐅᓯᒪᔪᒥᒃ ᑐᒃᓯᕋᐅᑎᒥᒃ 
ᐅᕝᕙᓘᓐᓃᑦ ᓴᖅᑭᕈᑎᑦ ᓇᓕᐊᓐᓂᑐᐃᓐᓇᖅ ᐋᔩᕋᕈᑕᐅᓯᒪᔪᓂᑦ. ᓄᓇᕗᑦ ᑐᙵᕕᒃ ᑎᒥᖓ ᐱᔪᓐᓇᐅᑎᖃᖅᑐᖅ 
ᐋᔩᕋᖃᑎᖃᕈᓐᓇᕐᓗᑎᑦ ᑐᒃᓯᕋᐅᑎᓕᐅᖅᑐᒥᒃ ᐋᖅᑭᒋᐊᕆᔾᔪᑕᐅᔭᕆᐊᓕᓐᓂᒃ ᑐᓂᓯᓯᒪᔪᖅ ᑐᒃᓯᕋᐅᑎᒥᒃ. 
 
(i) ᐊᔾᔨᒌᙱᑦᑐᖃᕈᓂ ᑖᔅᓱᒥᖓ ᐊᑭᑦᑐᕋᐅᑎᓕᐅᖁᔨᔾᔪᑎᒥᒃ ᐊᒻᒪᓗ ᑳᑐᓐᕌᒃᑦ−ᖑᓂᐊᖅᑐᒥᒃ, ᑳᓐᑐᕌᒃᑦ−ᖑᔪᖅ 
ᒪᓕᑦᑕᐅᔭᕆᐊᖃᕐᓂᐊᖅᑐᖅ ᐱᔪᓐᓇᐅᑎᖃᕐᓗᓂ. 
 
(j) ᖃᐅᔨᓴᖅᑕᐅᔾᔪᑏᑦ ᓈᓴᐅᑎᑖᖅᑎᑕᐅᓂᖏᑦᑕ ᑲᑎᒪᔨᐊᓛᖏᑦ ᕿᒥᕐᕈᓇᓐᓂᐊᖅᑐᑦ ᐊᑐᓂ ᑐᒃᓯᕋᐅᑎᓂᑦ. ᓄᓇᕗᑦ ᑐᙵᕕᒃ 
ᑎᒥᖓ ᐱᔪᓐᓇᐅᑎᖃᕐᓂᐊᖅᑐᖅ ᑕᒪᐃᓐᓂ ᓇᓗᓇᐃᖅᓯᓗᑎᑦ ᐱᐅᔫᓂᖏᑦᑕ ᑕᒪᐃᓐᓂ ᑐᒃᓯᕋᐅᑏᑦ ᖃᐅᔨᓴᖅᑕᐅᔾᔪᓯᕐᓄᑦ 
ᒪᓕᑦᑕᐅᔭᕆᐊᓕᓐᓄᑦ. ᓄᓇᕗᑦ ᑐᙵᕕᒃ ᑎᒥᖓ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᙱᓚᑦ ᐅᖃᖃᑎᖃᕐᓗᑎᑦ ᐱᓇᓱᐊᖅᑐᓂᑦ 
ᐃᓱᒪᓕᐅᕐᓂᖏᖕᓂᒃ ᓇᓕᐊᓐᓂᑐᐃᓐᓇᖅ ᐱᐅᔫᓂᖏᑦᑕ ᑐᒃᓯᕋᐅᑏᑦ. 
 
(k) ᓄᓇᕗᑦ ᑐᙵᕕᒃ ᑎᒥᖓ ᑲᔪᖏᖅᓴᐃᕗᖅ ᐊᑐᖅᑕᐅᖃᑦᑕᕐᓗᑎᑦ ᐃᓄᐃᑦ ᐱᖁᑎᖏᑦ, ᐱᔨᑦᑎᕋᕈᑎᖏᑦ, ᓴᓇᔨᓂᑦ, ᐊᒻᒪᓗ 
ᐱᓕᒻᒪᒃᓴᐃᔨᓂᑦ ᐃᓄᐃᑦ ᐃᖅᑲᓇᐃᔭᕐᓗᑎᑦ ᓇᓕᐊᓐᓂᑐᐃᓐᓇᖅ ᖃᐅᔨᓵᖑᓂᐊᖅᑐᓂᑦ ᑐᒃᓯᕋᐅᑎᓕᐅᖅᑕᐅᓯᒪᔪᒧᑦ (ᑕᑯᓂᐊᕐᓗᒍ 
ᖃᐅᔨᓵᖑᓂᐊᖅᑐᑦ ᒪᓕᑦᑕᐅᔭᕆᐊᖃᕈᑎᖏᑦ ᓇᓗᓇᐃᔭᖅᓯᒪᓂᖏᖕᓂᒃ ᑐᑭᓯᒋᐊᒃᑲᓐᓂᖁᓪᓗᑎᑦ). ᑎᑎᖅᑐᖅᓯᒪᔪᑦ 
ᐊᖏᖅᑕᐅᓯᒪᓪᓗᑎᑦ ᐃᓄᐃᑦ ᓇᒻᒥᓂᖁᑎᓖᑦ ᓇᓂᔭᐅᔪᓐᓇᖅᑐᑦ ᓄᓇᕗᑦ ᑐᙵᕕᒃ ᑎᒥᖓᑕ ᐃᑭᐊᖅᑭᕕᖓᓂ ᐅᕝᕙᓘᓐᓂᑦ 
ᐱᔭᐅᓗᑎᑦ ᐃᓄᐃᑦ ᓇᒻᒥᓂᖁᑎᓖᑦ ᐊᓪᓚᒡᕕᐊᓂ. 
 
(l) ᑐᒃᓯᕋᐅᑏᑦ ᐊᒥᓱᓂᑦ ᑐᒃᓯᕋᐅᑎᓃᑦᑐᓂᑦ ᓂᕈᐊᖅᑕᐅᒍᓐᓇᖅᑐᑦ. ᐱᓇᓱᐊᖅᑐᑦ ᑐᒃᓯᕋᐅᑎᖏᑦ ᓂᕈᐊᖅᑕᐅᕙᒌᖅᓯᒪᔪᓐᓇᖅᑐᑦ 
ᖃᑦᑏᓐᓇᕈᕆᐊᕐᔫᒥᒐᔭᕐᓗᑎᑦ ᐊᖏᖅᑕᐅᓂᐊᖅᑐᑦ ᐊᒻᒪᓗ ᑕᐃᒃᑯᐊ ᓂᕈᐊᖅᑕᐅᔪᑦ      ᐅᓂᒃᑳᓕᐅᖁᔭᐅᑐᐃᓐᓇᕆᐊᓕᒃ 
ᐱᖃᓯᐅᑎᓗᒋᑦ ᐱᐅᓛᕐᒥᒃ ᐋᑦᑎᒍᑎᖓᓂᒃ. ᐅᓂᒃᑳᖏᑦ ᐊᑭᓕᖅᑕᐅᔭᕆᐊᖃᕋᔭᖅᑐᑦ ᐱᓇᓱᐊᖅᑐᒧᑦ. 
 
(m) ᑐᒃᓯᕋᐅᑎᓕᐅᔪᖅ ᐊᒻᒪᓗ ᐃᓚᓕᐅᑎᓯᒪᔪᑦ ᑎᑎᖅᑲᑦ ᑐᓂᔭᐅᔪᑦ ᐱᓇᓱᐊᖅᑐᒧᑦ ᐱᖁᑎᒋᔭᐅᓕᕐᓂᐊᖅᑐᑦ ᓄᓇᕗᑦ ᑐᙵᕕᒃ 
ᑎᒥᖓᓄᑦ ᐊᒻᒪᓗ ᐅᑎᖅᑎᑕᐅᔾᔮᒐᑎᑦ. 
 
4.0 ᑐᓂᓯᓗᓂ ᒪᓕᑦᑕᐅᔭᕆᐊᓖᑦ 
 
ᑐᒃᓯᕋᐅᑎᐅᔪᖅ ᐱᖃᓯᐅᔾᔨᔭᕆᐊᓕᒃ ᑕᒪᐃᓐᓂ ᑐᒃᓯᒋᐊᕈᑎᓂᑦ ᑐᓂᔭᐅᔭᕆᐊᓖᑦ ᐊᓪᓕᕐᒥ ᑎᑎᕋᖅᓯᒪᓪᓗᑎᑦ ᖃᐅᔨᓵᕆᔭᐅᖁᓪᓗᒋᑦ. 
 
4.1 ᑐᒃᓯᕋᐅᑎᓕᐅᖅᑐᑉ ᖃᐅᔨᒪᓂᖏᑦ ᐊᒻᒪᓗ ᐊᑐᖃᑦᑕᕐᓂᑯᒥᓂᖏᑦ 

 
(a) ᓇᓗᓇᐃᔭᕐᓗᒋᑦ ᐊᐅᓚᑦᑎᔨᐅᒍᓐᓇᖃᑦᑕᖅᓯᒪᓂᖏᑦ ᐊᖓᔪᖅᑳᖑᓗᑎᑦ ᑳᓐᑐᕌᒃᑦ−ᑎᑦᑎᓂᕐᒥᒃ (ᐅᖓᑖᓅᙱᓪᓗᒋᑦ 

ᐊᒥᓲᓂᖏᑦ: 2 ᒪᑉᐱᒑᒃ 
 
ᑐᒃᓯᕋᐅᑎᐅᔪᖅ ᓇᓗᓇᐃᔭᐃᔭᕆᐊᓕᒃ ᑐᒃᓯᕋᐅᑎᓕᐅᖅᑐᑉ ᐱᓕᕆᕝᕕᒻᒥ ᒪᑭᒪᑎᑦᑎᒍᓐᓇᕐᓂᖓᓂᒃ ᑐᕌᖓᑎᓪᓗᒋᓪᓗ ᑕᒪᒃᑯᐊ 
ᐱᓕᕆᐊᕐᒧᑦ/ᐱᔨᑦᑎᕋᕈᑎᒧᑦ, ᐱᖃᓯᐅᑎᓗᒋᑦ ᑭᓯᐊᓂᓕ ᑖᒃᑯᑑᙱᑦᑐᑎᑦ ᐅᑯᓄᖓ: 
 

• ᓇᐃᓈᖅᑕᐅᓯᒪᓗᑎᑦ ᓇᓗᓇᐃᔭᖅᓯᒪᓂᖏᑦ ᑐᒃᓯᕋᐅᑎᓕᐅᖅᑐᑉ ᑲᑐᔾᔨᖃᑎᒌᖓᑕ ᐅᖃᖅᓯᒪᓗᑎᑦ ᐊᒥᓲᓂᖏᑦ 
ᐊᕐᕌᒍᑦ ᐱᓕᕆᐊᖃᖃᑦᑕᖅᓯᒪᓕᕐᓂᖓᑕ; ᖃᓄᐃᑦᑑᓂᖏᑦ ᐊᑐᖅᑕᐅᓲᑦ; ᐊᒻᒪᓗ ᖃᓄᐃᑦᑑᓂᖏᑦ ᐱᔨᑦᑎᕋᖅᑕᖏᑦ 
ᑐᒃᓯᕋᐅᑎᓕᐅᖅᑐᑉ ᐱᔨᑦᑎᕋᕐᕕᒋᓯᒪᔭᖏᑦ; ᐊᒻᒪᓗ 

• ᐊᒥᓲᓂᖏᑦ ᑐᒃᓯᕋᐅᑎᓕᐅᖅᑐᑉ ᑳᑐᓐᕌᒃᑦᒐᓱᐊᖅᑐᑉ ᐅᓪᓗᓕᒫᖅ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᓪᓗᑉ ᐃᓚᖓᒍᑦ 
ᐃᖅᑲᓇᐃᔭᖅᑎᖏᑦ ᐊᒻᒪᓗ/ᐅᕝᕙᓘᓐᓃᑦ ᑳᓐᑐᕌᒃᑦ−ᒃᑲᓐᓂᖅᓯᒪᔭᖏᑦ ᐊᑐᐃᓐᓇᐅᒪᔪᑦ ᐱᔨᑦᑎᕋᕈᓐᓇᕋᔭᖅᑐᒧᑦ 
ᐱᓕᕆᐊᕐᒧᑦ; 

 
(b) ᓇᓗᓇᐃᔭᖅᑕᐅᓯᒪᓂᖏᑦ ᐃᓄᐃᑦ ᐊᑐᓂ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒌᑦᑐᑦ ᖃᐅᔨᒪᓂᖏᑦ ᐊᒻᒪᓗ ᐊᑐᖃᑦᑕᕐᓂᑯᒥᓂᖏᑦ 

(ᐅᖓᑖᓅᙱᓪᓗᒋᑦ 2 ᒪᑉᐱᒑᒃ ᐊᑐᓂ ᐃᖅᑲᓇᐃᔭᖃᑎᒌᑦᑐᑦ) 
 
ᑐᒃᓯᕋᐅᑎᐅᔪᖅ ᓇᓗᓇᐃᔭᐃᔭᕆᐊᓕᒃ ᐊᖓᔪᖅᑳᕆᔭᐅᓂᐊᖅᑐᓂᑦ ᐱᓕᕆᖃᑎᒌᒃᑲᔭᖅᑐᓂᑦ, ᐱᖃᓯᐅᑎᓗᒋᑦ 
ᐱᓕᕆᐊᒃᓴᕆᓂᐊᖅᑕᖏᑦ ᐊᒻᒪᓗ ᑲᒪᒋᓂᐊᖅᑕᖏᑦ, ᖃᐅᔨᒪᓂᖏᑦ, ᐊᑐᖃᑦᑕᕐᓂᑯᒥᓂᖏᑦ ᐊᒻᒪᓗ ᐱᓕᕆᐊᖃᕈᓐᓇᕐᓂᖏᑦ, ᐊᒻᒪᓗ 
ᐃᖅᑲᓇᐃᔮᕆᔭᐅᔭᕆᐊᓕᓐᓂᒃ ᑲᒪᔪᓐᓇᕐᓂᐊᕐᒪᑕ. ᑐᒃᓯᒋᐊᕈᑏᑦ ᑐᓂᔭᐅᔪᑦ ᐊᑐᓂ ᐃᓄᓐᓄᑦ ᐱᖃᓯᐅᑎᔭᕆᐊᓖᑦ ᐊᑎᖏᑦ, 

ᐃᓕᓐᓂᐊᖅᓯᒪᓂᖏᑦ, ᓇᓗᓇᐃᒃᑯᑖᖅᓯᒪᓂᖏᑦ (ᐱᑕᖃᕈᑎᑦ) ᐊᒻᒪᓗ ᓯᕗᓂᐊᒍᑦ ᐃᖅᑲᓇᐃᔮᕆᖃᑦᑕᕐᓂᑯᒥᓂᖏᑦ ᐃᖅᑲᓇᐃᔭᕐᓗᑎᑦ 
ᓄᓇᕗᒻᒥ / ᐅᑭᐅᖅᑕᖅᑐᒥ / ᐃᓄᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᑲᑐᔾᔭᖃᑎᒌᓂᑦ. 
 

(c) ᓇᓗᓇᐃᖅᑕᐅᓗᑎᑦ ᐅᐊᑦᑎᐊᕈ ᐱᓕᕆᐊᕆᖃᑦᑕᕐᓂᑯᒥᓂᖏᑦ ᐊᒻᒪᓗ ᐅᖃᕈᓐᓇᖅᑐᑦ ᐱᓕᕆᐊᖃᑦᑎᐊᖃᑦᑕᕐᓂᑰᒻᒪᖓ 
ᐃᓄᐃᑦ ᐊᑎᖏᑦ 

 
ᑐᒃᓯᕋᐅᑎᐅᔪᖅ ᓇᓗᓇᐃᔭᖅᓯᒪᔭᕆᐊᓕᒃ ᐊᑕᐅᓯᕐᔪᐊᕐᒥᓘᓐᓃᑦ ᐅᖃᖅᓯᒪᓗᒍ ᐱᓕᕆᐊᕐᒥᒃ ᐅᕝᕙᓘᓐᓃᑦ 
ᐱᓕᕆᐊᒃᓴᖃᖅᑎᑕᒥᓂᐅᓂᖓᓂᒃ (ᐅᖓᑖᓅᙱᓪᓗᒍ: ᐱᖓᓱᑦ) ᐱᓇᓱᐊᖅᑐᖅ ᑲᒪᒋᔭᖃᖅᓯᒪᔭᒥᓂᖏᑦ ᐊᔾᔨᐸᓗᖏᑦ 
ᐃᖅᑲᓇᐃᔮᕆᔭᐅᔭᕆᐊᓖᑦ ᐱᔾᔪᑎᒋᔭᐅᔪᑦ ᐅᕝᕙᓘᓐᓃᑦ ᐱᔨᑦᑎᕋᕐᕕᒥᓂᖏᑦ ᐊᔾᔨᐸᓗᖃᕐᓗᑎᑦ ᓄᓇᕗᑦ ᑐᙵᕕᒃ ᑎᒥᖓᓂᒃ 
ᑕᑯᒃᓴᐅᑎᑦᑎᒍᓐᓇᕐᓗᑎᑦ ᐱᓇᓱᐊᖅᑐᑉ ᐊᑐᖅᓯᒪᔭᖏᑦ ᐊᒻᒪᓗ ᐃᖅᑲᓇᐃᔮᖃᕈᓐᓇᑦᑎᐊᕋᔭᕐᓂᖏᑦ ᑐᕌᖓᑦᑎᐊᕐᓗᑎᑦ 
ᐃᖅᑲᓇᐃᔮᕆᔭᐅᔭᕆᐊᓕᒻᒥᒃ. 

 
ᓇᓗᓇᐃᔭᖅᓯᒪᓂᖏᑦ ᐱᖃᓯᐅᑎᔭᕆᐊᓖᑦ ᐅᓪᓗᖏᑦ ᐊᒻᒪᓗ ᖃᓄᑎᒋ ᐱᓕᕆᐊᖃᕐᓂᕐᒪᖔᑕ, ᐊᒥᓲᓂᖏᑦ ᑲᒻᐸᓂᒥᒃ ᐃᑲᔫᑏᑦ 
ᐊᑐᖅᑕᒥᓂᐅᔪᑦ ᐱᓕᕆᐊᕐᒧᑦ ᐊᒻᒪᓗ ᐱᓕᕿᐊᖏᑦ, ᓇᓗᓇᐃᔭᖅᑕᐅᓯᒪᓗᑎᑦ ᐱᓕᕆᐊᑉ ᐱᒻᒪᕆᐅᓂᖓᓂᒃ ᐱᔨᑦᑎᖅᑕᐅᔪᒧᑦ, ᐊᒻᒪᓗ 
ᐱᓇᓱᐊᖅᑐᖅ ᖃᓄᐃᓕᐅᓪᓚᑦᑖᕐᓂᕐᒪᖔᖅ ᑲᒪᒋᔭᖃᖃᑕᐅᓪᓗᓂ ᐱᓕᕆᐊᕐᒥᒃ. 

 
ᐱᓕᕆᐊᑦ ᑕᑯᒃᓴᐅᑎᑦᑎᔪᑦ ᐊᑐᖃᑦᑕᕐᓂᑯᒥᓂᖏᖕᓂᒃ ᐃᖅᑲᓇᐃᔭᕐᓗᓂ ᓄᓇᕗᒻᒥ / ᐅᑭᐅᖅᑕᖅᑐᒥ / 
ᐃᖅᑲᓇᐃᔭᖃᑎᖃᖃᑦᑕᕐᓂᑯᒥᓂᖏᑦ ᐃᓄᐃᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᓪᓗ 
ᐱᔭᐅᔪᒪᓂᖅᓴᐅᒐᔭᖅᑐᑦ. 
 
ᐊᑕᐅᓯᕐᔪᐊᕐᒥᓄᓐᓃᑦ ᓇᓗᓇᐃᖅᓯᒍᓐᓇᕋᔭᖅᑐᒥᒃ ᐃᓄᒻᒥᒃ ᐱᓕᕆᐊᖃᖃᑦᑕᕐᓂᑰᒥᓂᕐᓄᑦ ᐅᖃᖅᓯᒪᔭᕆᐊᓕᒃ (ᑖᓐᓇ, ᐃᓄᒃ 
ᑐᒃᓯᕋᐅᑎᓕᐅᙱᑦᑐᖅ ᐅᕝᕙᓘᓐᓃᑦ ᐱᓇᓱᐊᖅᑐᑉ ᐱᓕᕆᖃᑕᒥᓂᐅᔪᖅ) ᐊᑎᖓ ᑐᓂᔭᐅᔭᕆᐊᓕᒃ. ᓄᓇᕗᑦ ᑐᙵᕕᒃ ᑎᒥᖓ 
ᖃᐅᔨᒋᐊᕈᓐᓇᕐᒥᔪᖅ ᓇᒻᒥᓂᖅ ᑎᑎᖅᑲᖁᑎᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᐃᖅᑲᓇᐃᔮᕆᓯᒪᔭᒥᓂᖏᑦᑕ ᓄᓇᕗᑦ ᑐᙵᕕᒃ 
ᑎᒥᖓᓄᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓱᒪᒋᔭᐅᒋᐊᕐᓗᓂ ᑕᒪᓐᓇ 
ᓈᓴᐅᑎᑖᖅᑎᑕᐅᕙᓪᓕᐊᑎᓪᓗᒋᑦ ᑐᒃᓯᕋᐅᑎᓕᐅᖅᑐᑦ. 
 
4.2 ᐱᓕᕆᐊᖃᕆᐊᕐᓂᖅ ᐃᒻᒪᓗ ᐃᖅᑲᓇᐃᔮᒃᓴᑉ ᐸᕐᓇᐅᑎᖓ 
 
ᑐᒃᓯᕋᐅᑎᐅᔪᖅ ᐱᖃᓯᐅᔾᔨᔭᕆᐊᓕᒃ ᐅᑯᓂᖓ  
 

• ᓇᐃᑦᑐᒃᑯᑦ ᓇᓗᓇᐃᔭᖅᑕᐅᓯᒪᓗᓂ ᑐᑭᓯᐅᒪᓂᓯ ᐃᖅᑲᓇᐃᔮᕆᔭᐅᔪᑉ, ᐱᖃᓯᐅᑎᓪᓗᒋᑦ ᐱᔾᔪᑕᐅᑐᐃᓐᓇᕆᐊᓖᑦ ᐊᒻᒪᓗ 
ᐊᒃᓱᕈᕈᑕᐅᔪᑦ ᑲᒪᒋᔭᐅᔭᕆᐊᖃᕋᔭᖅᑐᑦ 

• ᓇᓗᓇᐃᔭᑦᑎᐊᖅᓯᒪᔪᑯᓗᒻᒥᒃ ᑎᑎᕋᕐᓗᑎᑦ ᐱᓕᕆᐊᖃᕆᐊᕐᓂᕐᒥᒃ ᐊᒻᒪᓗ ᐊᑐᖅᑕᐅᒐᔭᖅᑐᓂᑦ ᐃᖅᑲᓇᐃᔭᕐᓗᓂ 
• ᓇᓗᓇᐃᔭᑦᑎᐊᖅᓯᒪᔪᑯᓗᒻᒥᒃ ᐃᖅᑲᓇᐃᔮᖃᕐᓂᕐᒧᑦ ᐸᕐᓇᐅᑎ, ᐱᖃᓯᐅᑎᓗᒋᑦ ᐱᕙᓪᓕᐊᒍᑎᒋᔭᐅᓂᐊᖅᑐᑦ ᐊᒻᒪᓗ 

ᐱᓕᕆᐊᒃᓴᑦ ᐱᔭᕇᖅᑕᐅᔭᕆᐊᓖᑦ ᐊᒻᒪᓗᑦᑕᐅᖅ ᓇᓗᓇᐃᔭᑦᑎᐊᖅᓯᒪᔪᑯᓘᓗᒋᑦ ᖃᖓᒃᑯᑦ ᐱᓕᕆᐊᕆᔭᐅᓂᐊᕐᓂᖏᑦ 
• ᓱᖅᑯᐃᓇᑦᑎᐊᖅᑐᒃᑯᑦ ᓇᓗᓇᐃᔭᖅᑕᐅᓗᑎᑦ ᐱᕚᓪᓕᕐᓂᖏᑦ ᐊᒻᒪᓗ ᑐᓂᔭᐅᓯᒪᒐᔭᕐᓂᖏᑦ 

ᐃᖅᑲᓇᐃᔮᕆᔭᐅᓯᒪᔭᕇᕐᓂᐊᖅᑐᑦ 
• ᐱᓕᕆᐊᑉ ᐊᐅᓚᑦᑎᒍᑎᖏᑦ ᐱᖃᓯᐅᑎᓗᒋᑦ ᐱᐅᔫᒐᓗᐊᕐᒪᖔᕐᒥᒃ ᖃᐅᔨᓴᕈᑎᖏᑦ ᐊᒻᒪᓗ ᖃᐅᔨᓴᕐᓂᖅ ᐊᒻᒪᓗ 

ᓇᓪᓕᐅᒃᑯᒫᑦ ᐸᕐᓇᐅᑎᖏᑦ ᖃᐅᔨᒪᓇᑦᑎᐊᖁᓪᓗᒍ ᐱᔭᕇᖅᓯᒪᑦᑎᐊᕆᐊᖃᕐᓂᖏᑦ ᐅᓪᓗᐃᑦ 
ᐱᔭᕇᖅᑕᐅᑦᑎᐊᖅᓯᒪᓂᐊᕐᒪᑕ. 
 

4.3 ᐱᓕᕆᐊᑉ ᑮᓇᐅᔭᖅᑐᕈᑎᒃᓴᖏᑦ (ᓇᓚᐅᒃᑖᖅᑕᐅᓯᒪᔪᑦᒃ ᐊᑭᓕᖅᑕᐅᓲᑦ ᐊᒻᒪᓗ ᐊᑭᓕᒃᓴᑦ) 
 
ᑐᒃᓯᕋᐅᑎᐅᔪᖅ ᓇᓚᐅᒃᑖᖅᓯᒪᔪᖃᕆᐊᓕᒃ ᐱᓕᕆᐊᑉ ᑮᓇᐅᔭᖅᑐᕈᑎᒃᓴᐅᓂᐊᕐᓂᖏᑦᑕ ᓇᓗᓇᐃᔭᕐᓗᒋᓪᓗ 
ᑐᑭᓯᔭᐅᑦᑎᐊᕐᓂᐊᕐᒪᑦ, ᑐᖔᓂᐅᙱᑦᑐᖅ ᐅᑯᐊ ᐅᖃᖅᓯᒪᓗᑎᑦ 
 

• ᐃᑲᕐᕋᑎᒍᑦ ᐊᒻᒪᓗ/ᐅᕝᕙᓘᓐᓃᑦ ᖃᐅᑕᒫᑦ ᐊᑭᓕᖅᑕᐅᔭᕆᐊᖃᓲᑦ ᐊᑐᓂ ᐃᖅᑲᓇᐃᔭᖅᑎᐅᔪᑦ ᐅᕝᕙᓘᓐᓃᑦ ᐊᒥᓱᑦ 
ᐃᖅᑲᓇᐃᔭᖅᑎᐅᔪᑦ (ᐱᖃᓯᐅᑎᓗᒋᑦ ᑳᑐᓐᕌᒃᑦ−ᑕᐅᒃᑲᓐᓂᖅᓯᒪᒐᔭᖅᑐᑦ), ᐊᒻᒪᓗ ᐊᑭᓕᖅᑕᐅᔾᔪᑎᖏᑦ 
ᐊᐅᓪᓚᖅᑎᓪᓗᒋᑦ, ᐊᐅᓪᓚᕐᓂᐊᕈᑎᑦ ᐅᕝᕙᓘᓐᓃᑦ ᐊᓯᐊᒍᑦ 

• ᐊᑭᓕᖅᑕᐅᔭᕆᐊᖃᕈᑏᑦ ᐊᑭᓕᖅᑕᐅᑐᐃᓐᓇᓲᑦ ᐱᔨᑦᑎᕋᕈᑎᒧᑦ (ᑕᐃᒪᐃᒋᐊᖃᕈᑎᑦ) 
• ᓇᓕᐊᑐᐃᓐᓇᑦ ᐊᓯᖏᑦ ᐊᑭᓕᖅᑕᐅᔾᔪᑎᒃᓴᑦ, ᐊᑭᓕᒃᓴᑦ ᐅᕝᕙᓘᓐᓃᑦ ᐊᑭᑭᓪᓕᒋᐊᕈᑏᑦ 
• ᐊᒥᓲᓂᖏᑦ ᐃᑲᕐᕋᑦ/ᐅᓪᓗᐃᑦ ᐊᑐᓂ ᐃᖅᑲᓇᐃᔭᖅᑎᐅᔪᑦ ᓇᓕᐊᓐᓄᑐᐃᓐᓇᖅ ᐱᓕᕆᐊᒃᓴᖃᖅᑎᑕᐅᓂᖓᓄᑦ 

(ᑕᒪᐃᓐᓂ ᐅᖃᐅᓯᕆᓗᒍ, ᓇᓕᐊᑐᐃᓐᓇᑦ ᐱᓕᕆᐊᒃᓴᑦ ᐅᖓᑖᓂ ᐱᖓᓱᑦ ᐅᓪᓗᑦ ᐃᖅᑲᓇᐃᔮᕆᔭᐅᔭᕆᐊᖃᓲᑦ 

ᐅᕝᕙᓘᓐᓃᑦ ᐊᑭᖃᓲᑦ ᐅᖓᑖᓄᑦ $3,000, ᓇᓕᐊᑐᐃᓐᓇᖅ ᐊᑦᑎᓐᓂᖅᓴᐅᒍᓂ, ᐃᓛᒃᑰᖓᔪᑎᒍᑦ 
ᑎᑎᖅᓯᒪᔭᕆᐊᓕᒃ ᓇᓗᓇᐃᔭᖅᑕᐅᓯᒪᓗᓂ ᐊᒻᒪᓗ ᓇᓚᐅᒃᑖᖅᑕᐅᓯᒪᓂᖏᑦ ᐃᑲᕐᕋᐃᑦ/ᐅᓪᓗᐃᑦ). 

• ᐊᑭᓕᖅᓱᖅᑕᐅᓂᒃᓴᖓᑕ ᐋᖅᑭᓱᖅᓯᒪᓂᖏᑦ (ᐆᑦᑑᑎᒋᓗᒍ, ᐊᑭᓕᖅᑕᐅᔭᕆᐊᓖᑦ ᐃᖅᑲᓇᐃᔮᖅ 
ᐱᔭᕇᖅᑕᐅᓚᐅᕐᓗᓂ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᕙᓪᓕᐊᒍᑎᖏᑦ ᒪᓕᓪᓗᒋᑦ ᐋᖅᑭᒃᑕᐅᓯᒪᔪᑦ ᖃᖓᒃᑯᑦ 
ᐊᑭᓕᖅᑕᐅᒐᔭᕐᓂᖏᑦᑕ ᐅᕝᕙᓘᓐᓂᑦ ᐱᕙᓪᓕᐊᓂᖏᑦ ᐃᖅᑲᓇᐃᔭᕐᓗᑎᑦ ᑭᖑᓕᕇᑦᑐᖅᑎᒍᑦ (ᑭᖑᓕᕇᑦᑐᖅᑎᒎᕈᑎᑦ 
ᐊᑐᖅᑕᐅᒍᒪᒐᔭᖅᑐᖅ ᐊᑐᕋᒃᓴᐅᒍᓂ)). 
 

ᐊᒥᓲᓂᖏᑦ ᐅᖃᖅᓯᒪᔭᕆᐊᓖᑦ ᖃᑦᑎᕌᕋᔭᕐᒪᖔᑕ ᑮᓇᐅᔭᖅᑎᒍᑦ ᐊᒥᐊᒃᑯᖏᓪᓗ, ᐱᖁᑎᓄᑦ ᐱᔨᑦᑎᕋᕈᑎᓄᓪᓗ ᑖᒃᓯᔅ, ᐊᒻᒪᓗ 
ᐅᖃᐅᑕᐅᓯᒪᓗᑎᑦ ᑲᓇᑕᒥ ᑮᓇᐅᔭᖏᑎᒍᑦ. ᑐᒃᓯᕋᐅᑎᐅᔪᖅ ᐱᖃᓯᐅᔾᔨᔭᕆᐊᓕᒃ ᓇᓗᓇᐃᔭᖅᓯᒪᔪᒥᒃ ᐊᑭᓕᖅᑕᐅᔪᒪᔾᔪᑎᒧᑦ 
ᓇᓕᖅᑲᕐᒥᒃ, ᐱᑕᖃᕐᓂᕈᓂ, ᐊᒻᒪᓗ ᐱᖃᓯᐅᔾᔨᔪᓐᓇᖅᑐᖅ ᓇᓗᓇᐃᔭᖅᓯᒪᓂᖏᖕᓂᒃ ᐊᑭᓖᑎᑦᑎᔭᕆᐊᖃᕈᑎᒥᒃ 
ᐊᑐᖅᑕᐅᓲᒥᒃ. ᑐᒃᓯᕋᐅᑎᐅᔪᖅ ᓇᓗᓇᐃᖅᓯᓯᒪᔭᕆᐊᖃᕐᒥᔪᖅ ᐱᓇᓱᐊᖅᑐᖅ ᐊᑭᓖᑎᑦᑎᓂᐊᕐᒪᖔᕐᒥᒃ 
ᐊᐅᓚᑦᑎᓂᕐᒧᑦ/ᐊᐅᓚᑦᑎᔩᑦ ᐊᑭᓖᑎᑦᑎᒍᑎᖓᓂᒃ (ᑕᐃᒪᐃᓐᓂᐊᕈᑎᑦ, ᐳᓴᓐᑎᖓᓗ (ᐊᐅᓚᑦᑎᓂᕐᒧᑦ/ᐊᐅᓚᑦᑎᔩᑦ 
ᐊᑭᓕᐅᑎᖓ, ᑕᐃᒪᐃᒍᓐᓇᖅᑎᑕᐅᒍᓂ, ᐅᖓᑕᐅᔨᔭᕆᐊᖃᕋᔭᙱᑦᑐᖅ 10%−ᖑᔪᒥᒃ ᐱᓕᕆᐊᑉ ᑮᓇᐅᔭᖅᑐᕈᑎᒃᓴᖓᓂᒃ 
(ᐱᖃᓯᐅᑎᙱᓪᓗᒍ ᐱᖁᑎᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ ᑖᒃᓯᔅᖓ ᐊᒻᒪᓗ ᐊᑭᓕᖅᓱᖅᑎᑕᐅᔾᔪᑎᖏᑦᑕ 
ᓇᓗᓇᐃᔭᖅᓯᒪᓂᖏᑦ/ᐊᑭᓕᖅᑕᐅᔭᕆᐊᖃᖅᑐᓪᓗ)). 
 
ᑕᒪᐃᓐᓂ ᐊᑭᓕᒃᓴᑦ/ᐊᑭᓕᖅᓱᖅᑕᐅᔭᕆᐊᓖᑦ ᑐᙵᕕᖃᕋᔭᖅᑐᑦ ᓇᓚᐅᒃᑖᖅᑕᐅᓯᒪᓂᖏᑎᒍᑦ ᐊᒻᒪᓗ ᐊᖏᖅᑕᐅᖅᑳᕆᐊᓖᑦ 
ᐱᓕᕆᐊᑉ ᐊᐅᓚᑦᑎᔨᖓᓄᑦ ᐱᓇᓱᐊᖅᑐᖅ ᓂᕈᐊᖅᑕᐅᒍᓂ ᑳᑐᓐᕌᒃᑦ−ᑕᐅᓂᐊᕋᒥ ᓄᓇᕗᑦ ᑐᙵᕕᒃ ᑎᒥᖓᓄᑦ. 
 
ᐃᓄᐃᑦ ᓇᒻᒥᓂᖁᑎᓖᑦ ᐊᑎᓕᐅᖅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖓᑕ ᓇᒻᒥᓂᖁᑎᓖᑦ ᐊᑎᓕᐅᕐᕕᖓᓄᑦ 
ᐋᖅᑭᒋᐊᖅᑕᐅᒐᔭᖅᑐᑦ (ᐃᓄᐃᑦ ᓇᒻᒥᓂᖁᑎᓖᑦ ᐃᑲᔫᑎᖓ) 20%−ᑖᖅᑎᑕᐅᓗᑎᑦ ᐊᑭᓕᕆᐊᓕᓐᓄᑦ ᐊᒻᒪᓗ 
ᐊᑭᓕᒃᓴᕆᔭᖏᖕᓄᑦ ᑐᒃᓯᕋᑎᖓᑕ. ᐃᓄᐃᑦ ᓇᒻᒥᓂᖁᑎᓖᑦ ᐃᑲᔫᑎᖏᓐᓂᒃ ᐱᖁᓪᓗᑎᑦ, ᑐᒃᓯᕋᐅᑏᑦ ᐱᖃᓯᐅᔾᔨᓯᒪᔭᕆᐊᓖᑦ 
ᑐᑭᓯᒋᐊᕈᑎᓂᑦ ᐱᓇᓱᐊᖅᑐᑉ ᓇᒻᒥᓂᖁᑎᒋᔭᐅᓂᖓᑕ ᐋᖅᑭᓱᖅᓯᒪᓂᖓᓂᒃ. ᑐᒃᓯᕋᐅᑏᑦ ᐱᖃᓯᐅᔾᔨᔭᕆᐊᖃᕐᒥᔪᑦ 
ᓇᓗᓇᐃᔭᑦᑎᐊᖅᓯᒪᔪᓂᑦ ᑕᒪᓐᓂ ᑳᑐᓐᕌᒃᑦ−ᑕᐅᒃᑲᓐᓂᕐᓂᐊᖅᑐᓂᑦ, ᐱᖃᓯᐅᑎᓪᓗᒋᑦ ᐊᑭᓕᕆᐊᖃᓲᑦ ᐊᑭᓕᒃᓴᓪᓗ 
ᑳᑐᓐᕌᒃᑦ−ᑕᐅᒃᑲᓐᓂᕐᓂᐊᖅᑐᒧᑦ. ᐃᓄᐃᑦ ᓇᒻᒥᓂᖁᑎᓖᑦ ᐃᑲᔫᑎᖓᓗ ᐊᑐᖅᑕᐅᔾᔮᙱᓚᖅ ᓇᓕᐊᓐᓄᑐᐃᓐᓇᖅ ᑐᒃᓯᕋᐅᑎᒧᑦ 
ᐃᖅᑲᓇᐃᔮᖅ ᑳᑐᓐᕌᒃᑦ−ᑕᐅᒃᑲᓐᓂᕐᓂᐊᕈᓂ ᓄᓇᕗᑖᕐᓂᕐᒧᑦ ᐊᑎᓕᐅᖅᑕᐅᖃᑕᐅᓯᒪᙱᑦᑐᒧᑦ ᓇᒻᒥᓂᖁᑎᒋᔭᐅᔪᒧᑦ. ᐃᓄᐃᑦ 
ᓇᒻᒥᓂᖁᑎᓖᑦ ᐃᑲᔫᑎᖓᓗ ᐊᑐᖅᑕᐅᒍᓐᓇᑐᐃᓐᓇᕆᐊᓕᒃ ᑐᒃᓯᕋᐅᑎᓕᐊᕆᔭᐅᓯᒪᔪᓄᑦ ᓄᓇᕗᑦ ᐊᖏᕈᑎᖓᓄᑦ 
ᐊᑎᓕᐅᖅᓯᒪᙱᑦᑐᑦ ᓇᒻᒥᓂᖁᑎᒋᔭᐅᔪᓄᑦ ᓇᓕᐊᓐᓄᑐᐃᓐᓇᖅ ᐃᓚᖓᓄᑦ ᑐᒃᓯᕋᐅᑎᒧᑦ ᐃᖅᑲᓇᐃᔮᖅ 
ᑳᑐᓐᕌᒃᑦ−ᑕᐅᒃᑲᓐᓂᕐᓂᐊᕈᓂ ᐃᓄᐃᑦ ᓇᒻᒥᓂᖁᑎᒋᔭᖓᓄᑦ. 
 
4.4 ᐊᑐᖅᑕᐅᓂᖏᑦ ᐃᓄᐃᑦ ᓴᓇᔨᖏᑦ 
 
ᓄᓇᕗᑦ ᑐᙵᕕᒃ ᑎᒥᖓ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᑎᑦᑎᓇᓱᐊᖏᓐᓇᕐᒪᑕ ᐊᒻᒪᓗ ᐊᑐᖅᑕᐅᓗᑎᑦ ᐃᓄᐃᑦ  ᓴᓇᓂᖏᑦ. 
ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᐃᓄᐃᑦ ᓴᓇᔨᐅᒐᔭᖅᑐᑦ, ᑳᑐᓐᕌᒃᑦ−ᒧᑦ ᑐᒃᓯᕋᐅᑏᑦ ᐱᖃᓯᐅᔾᔨᔭᕆᐊᓖᑦ ᓇᓗᓇᐃᔭᖅᓯᒪᔪᓂᑦ 
ᑐᒃᓯᕋᐅᑎᒥᒃ ᐊᑐᖅᑕᐅᒐᔭᕐᓂᖏᑦ ᐃᓄᐃᑦ ᓴᓇᔨᐅᒐᔭᖅᑐᑦ ᐊᑐᖅᑕᐅᓗᑎᑦ ᑐᒃᓯᕋᐅᑎᓕᐅᖅᑐᒧᑦ ᐊᒻᒪᓗ ᑕᒪᐃᓐᓂ 
ᑳᑐᓐᕌᒃᑦ−ᑕᐅᒃᑲᓐᓂᕋᔭᖅᑐᓄᑦ. ᑳᓐᑐᕌᒃᑦ−ᑖᕋᓱᐊᖅᑐᑦ ᑐᒃᓯᕋᐅᑎᖏᑦ ᑕᑯᒃᓴᐅᑎᑦᑎᒍᑎᑦ ᐊᑐᕋᔭᕐᓂᖏᑦ ᐃᓄᐃᑦ ᓴᓇᔨᖏᖕᓂ 
(ᐃᖅᑲᓇᐃᔭᖅᑎᒋᔭᐅᒐᔭᕐᓗᑎᑦ ᐅᕝᕙᓘᓐᓃᑦ ᑳᓐᑐᕌᒃᑦ−ᑕᐅᒃᑲᓐᓂᕐᓗᑎᑦ) ᐱᒐᔭᖅᑐᑦ 20%−ᖑᔪᓂᑦ ᑕᒪᐃᓐᓂ 
ᐊᑐᐃᓐᓇᐅᒪᔪᓂᑦ ᓈᓴᐅᑎᑖᖅᑎᑕᐅᒍᓐᓇᖅᑐᓂᑦ. ᖄᖓᒍᒃᑲᓐᓂᖅ ᐅᓂᒃᑲᐅᓯᕆᔭᐅᔭᕆᐊᖃᕋᔭᖅᑐᑦ ᐱᓇᓱᐊᖅᑐᒧᑦ 
ᑳᑐᓐᕌᒃᑦ−ᑕᐅᔪᒧᑦ ᐊᑐᖅᑕᐅᓪᓚᕆᒃᑲᔭᕐᓂᖏᖕᓂᒃ ᐃᓄᐃᑦ ᓴᓇᔨᖏᑦ ᑳᑐᓐᕌᒃᑦ−ᑖᖅᑎᑕᐅᓚᐅᖅᑎᓪᓗᒍ ᐊᒻᒪᓗ ᐃᓄᐃᑦ 
ᓴᓇᔨᖏᑦ ᐃᖅᑲᓇᐃᔭᖅᑎᑖᕆᔭᐅᓐᓂᙱᒃᑯᑎᑦ ᐊᑭᓖᑎᑦᑎᒋᐊᖃᓕᕋᔭᖅᑐᑦ ᑐᙵᕕᒃᑯᑦ ᑳᓐᑐᕌᒃᑦ−ᓯᒪᔪᒥᒃ. 
 
4.5 ᐃᒻᒥᓂᒃ ᐃᑲᔫᑎᖃᕈᓐᓇᕐᓂᖏᑦ 
 
ᑐᒃᓯᕋᐅᑏᑦ ᑎᑎᕋᖅᓯᒪᔭᕆᐊᓖᑦ ᓇᓕᐊᓐᓂᑐᐃᓐᓇᖅ ᐱᓪᓚᑦᑖᓂᒃ ᐃᒻᒥᓄᑦ ᐃᑲᔫᑎᖃᕋᔭᕐᓂᖏᑦᑕ ᑳᑐᓐᕌᒃᑦ−ᑕᐅᒍᑎᑦ ᐅᕝᕙᓘᓐᓃᑦ 
ᐃᒻᒥᓂᒃ ᐃᑲᔫᑎᖃᕈᓐᓇᕐᓂᖏᖕᓂᒃ. ᓄᓇᕗᑦ ᑐᙵᕕᒃ ᑎᒥᖓᑕ ᐊᑐᐊᒐᖓ ᐃᓚᒋᔭᐅᔪᓂᑦ ᓄᓇᕗᑦ ᑐᙵᕕᒃ ᑎᒥᖓᑕ 
ᑲᑎᒪᔨᖏᖕᓂᒃ, ᐱᓕᕆᔨᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᑳᑐᓐᕌᒃᑦ−ᑖᖅᑎᑦᑎᔭᕆᐊᖃᖅᓯᒪᙱᑦᑐᑦ ᑭᓱᑐᐃᓐᓇᕐᒧᑦ ᐱᒐᔭᕐᓗᑎᑦ, 
ᐊᒻᒪᓗᐊ ᑐᐊᒐᖅ ᑐᑭᖃᖅᑎᑦᑎᕗᖅ “ᐃᓚᒌᑦᑐᒥᒃ” ᐊᖏᔫᑎᑦᑎᓪᓗᓂ. ᖃᐅᔨᒃᑲᕐᓗᒍ ᖃᐅᔨᒋᐊᕐᕕᐅᔪᓐᓇᖅᑐᖅ 
ᑐᑭᓯᒋᐊᒃᑲᓐᓂᖁᓪᓗᑎᑦ ᑕᒪᔅᓱᒪᑉ ᒥᒃᓵᓄᑦ. 
 
5.0 ᑐᒃᓯᕋᐅᑎ ᖃᐅᔨᓵᖑᓂᖓ 
 
ᑐᒃᓯᕋᐅᑏᑦ ᐃᓱᒪᒋᔭᐅᓯᒪᔪᑦ ᐱᔭᕇᖅᑕᐅᓯᒪᓂᕋᖅᑕᐅᓗᑎᑦ ᖃᐅᔨᓵᖑᒐᔭᖅᑐᑦ ᒪᓕᓪᓗᒋᑦ ᐅᑯᐊ ᒪᓕᑦᑕᐅᔭᕆᐊᓖᑦ: 

ᒪᓕᑦᑕᐅᔭᕆᐊᖃᖅᓯᒪᔪᑦ ᓈᓴᐅᑎᒥᒃ ᑐᓂᔭᐅᓂᖏᑦ 
ᐊᖓᔪᖅᑳᖑᓪᓗᑎᑦ ᐊᐅᓚᑦᑎᔨᐅᓯᒪᓂᖏᑦ: 10 
ᐃᓄᐃᑦ ᐊᑐᓂ ᐊᒻᒪᓗ ᐱᓕᕆᖃᑎᒌᑦᑐᑎᒍᑦ 
ᖃᐅᔨᒪᓂᖏᑦ/ᐊᑐᖃᑦᑕᕐᓂᑯᒥᓂᖏᑦ: 20 
ᐅᐊᑦᑎᐊᕈ ᐱᓕᕆᐊᖃᖃᑦᑕᕐᓂᑯᒥᓂᖏᑦ ᐊᒻᒪᓗ ᐱᓕᕆᓯᒪᓂᑰᓂᖏᑦᑕ 
ᓇᓗᓇᐃᖅᓯᔪᓐᓇᖅᑐᑦ ᐊᓯᖏᑦ ᐃᓄᐃᑦ: 10 
 

 
 

ᑲᑎᑦᑐᒋᑦ: 40 

ᐱᓕᕆᐊᖃᕆᐊᕐᓂᖏᑦ ᐊᒻᒪᓗ ᐃᖅᑲᓇᐃᔮᕐᒧᑦ ᐸᕐᓇᓯᒪᓂᖏᑦ 
 

10 

ᐱᓕᕆᐊᕐᒥᒃ ᑮᓇᐅᔭᖅᑐᕈᑎᒃᓴᖏᑦ (ᓇᓚᐅᒃᑖᖅᓯᒪᔪᑦ ᐊᑭᓕᒋᐊᓖᑦ ᐊᒻᒪᓗ 
ᐊᓕᖅᑕᐅᔭᕆᐊᖃᖅᑐᑦ, ᐱᖃᓯᐅᑎᓪᓗᒋ ᐃᓄᐃᑦ ᓇᒻᒥᓂᖁᑎᒋᔭᐅᔪᑦ 
ᐋᖅᑭᒋᐊᖅᑕᐅᓂᖏᑦ, ᑕᐃᒪᐃᒋᐊᖃᕐᓂᕈᑎᑦ) 
 

30 

ᐊᑐᖅᑕᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓪᓗᑎᑦ  
 

20 

ᑲᑎᓕᒫᖅᑐᒋᑦ ᓈᓴᐅᑎᑖᖅᑎᑕᐅᓂᖏᑦ 100 
 


	(c) ᓇᓗᓇᐃᖅᑕᐅᓗᑎᑦ ᐅᐊᑦᑎᐊᕈ ᐱᓕᕆᐊᕆᖃᑦᑕᕐᓂᑯᒥᓂᖏᑦ ᐊᒻᒪᓗ ᐅᖃᕈᓐᓇᖅᑐᑦ ᐱᓕᕆᐊᖃᑦᑎᐊᖃᑦᑕᕐᓂᑰᒻᒪᖓ ᐃᓄᐃᑦ ᐊᑎᖏᑦ
	4.3 ᐱᓕᕆᐊᑉ ᑮᓇᐅᔭᖅᑐᕈᑎᒃᓴᖏᑦ (ᓇᓚᐅᒃᑖᖅᑕᐅᓯᒪᔪᑦᒃ ᐊᑭᓕᖅᑕᐅᓲᑦ ᐊᒻᒪᓗ ᐊᑭᓕᒃᓴᑦ)

